
Дыгъэгъазэм и 13 - 
15 махуэхэм Москва 
щекIуэкIащ къэрал 
лъэпкъ политикэм 
епхауэ къэув уп-
щIэхэм теухуа уры-
сейпсо семинар. Ар 
къызэригъэпэщащ 
«Урысейм ис лъэп-
къхэм я ассамблее» 
урысейпсо жыла-
гъуэ-къэрал зэгухьэ-
ныгъэм икIи абы и 
къудамэхэм я тхьэ-
мадэхэр щызэхуэ-
сащ. ЛIыкIуэхэр 
 къикIат Урысей Фе-
дерацэм и хэгъэгу 
76-м. Ди республи-
кэм къыб гъэдэкIыу 
абы хэтащ Дунейпсо 

Адыгэ Хасэм и тхьэмадэ, «Урысейм ис лъэпкъхэм я 
 ассамблее» зэгухьэныгъэм и Къэбэрдей-Балъкъэр 
щIыналъэ къудамэм и Iэтащхьэ Сэхъурокъуэ Хьэутий. 
Адыгэ Республикэм и лIыкIуэт Адыгэ Хасэм, зэгухьэ-
ныгъэм и республикэ къудамэм я тхьэмадэ ЛIымыщэ-
къуэ Рэмэзан. 

КЪЫЗЭХУЭСАХЭР куэд зыгъэпIейтей, иджырей зэма-
ным къигъэув Iуэхугъуэхэм тепсэлъыхьащ, жылагъуэ, 
къэ рал лэжьакIуэхэр я гупсысэхэмкIэ, лэжьыгъэм и пIа-
лъэкIэ зэчэнджэщащ, лъэпкъ зэхущытыкIэхэр нэхъри 
гъэбыдэным и хэкIыпIэхэр яубзыхуащ. 

Зэхуэсым и мыхьэнэм щытепсэлъыхьым, Сэхъурокъуэ 
Хьэутий жиIащ: «Сэ илъэс ещанэ хъуауэ сыхэтщ мыпхуэ-
дэ зэIущIэшхуэм. КъыщаIэт Iуэхугъуэхэр куэдкIэ елъы-
тащ дунейм къыщыхъу-къыщыщIэхэм. Дэ, ассамблеем и 
щIыналъэ зэгухьэныгъэхэм я тхьэмадэхэмрэ абы хэт-
хэмрэ, псом хуэмыдэжу дыщыгъуазэу щытын хуейщ 
 къекIуэкI Iуэхугъуэхэм икIи ди пащхьэ къиувэ лъэпощхьэ-
похэм дыхуэхьэзыру щытыпхъэщ. Псом нэхъ щхьэпэр 
Iуэхум хэзыщIыкIхэм, IэщагъэлIхэм я гупсысэр къэд-
гъэсэбэпыфынырщ. Мис апхуэдэ Iущагъ куэд къыщы-
дощIэ семинархэм, хьэкъ тщохъу гъуэгу захуэ дызэрыте-
тыр. Абы нэхъыбэм дытрегъэгушхуэ икIи гугъуехь псори 
къызэднэкIыу, текIуэныгъэр къызэрытхьынур ди фIэщ 
мэхъу. Урысейм ифI зыхэлъ, сэбэпынагъ къызыпэкIуэну 
Iуэхущ дэ зиужь дитыр». 

КЪЭБАРТ Мирэ. 

ИлъэсыщIэр къэблэгъа 
нэужь, Урысейм и дэнэ 
щIыпIи щагъэув «Хъуэпса-
пIэхэм я псей» Iуэху дахэм 
хуэдэ щекIуэкIащ Къэ хъун 
дэт курыт еджапIэ №2-м. 

ПСЕЙМ «къыпах» илъэсы-
щIэ саугъэтхэмкIэ Украинэм 
щекIуэкI дзэ Iуэху хэхам хэт 
щIалэхэм я бынхэр мы гъэм 
игъэгуфIащ Къэхъун къуажэ 
администрацэм и Iэтащхьэ 
Къан дэхъу Леонид. Ар ныб-

жьыщIэхэм ехъуэхъуащ 
ИлъэсыщIэмкIэ икIи хэкум и 
щIыхьыр яхъумэу зэуапIэм 
щыIэ я адэхэм узыншэу къа-
гъэзэжыну, а лIыхъужьхэм 
яхуэфащэу езы хэ ри къэхъуну, 
фIыуэ еджэну зэригуапэр 
къыхигъэщащ. 

ЕджапIэм и унафэщI Джа-
токъуэ Риммэ  зэ рыжиIамкIэ, 
дзэ Iуэху хэхам щыIэхэм я бын 
13 щоджэ школым. Илъэсы-
щIэм ирихьэлIэу Iэ фIыкIэ-
хэмрэ ахъшэ саугъэтхэмкIэ а 

цIы кIухэм яхуэупсэну гупыж 
ищIащ къуажэ администра-
цэм и Iэтащхьэм икIи шко-
лым ар диIыгъащ.

Сабийхэр зыщыгуфIыкIа 
Iуэхур дахэу къызэрагъэпэ-
щащ егъэджакIуэхэм. Уае Да-
дэмрэ Уэс Гуащэмрэ цIыкIу-
хэм я гукъы дэжыр къаIэтащ. 

НыбжьыщIэхэр зэбгрыкIы-
жащ дэрэ жэ гъуэм рэ гуры-
фIы гъуэмрэ я гур хигъэхъуа-
уэ.

НЭЩIЭПЫДЖЭ Замирэ.

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ хуэзащ «Пэрытхэм я зэ-
щIэхъееныгъэ» щIыналъэ къудамэм и 
унафэщI Шыпш Аслъэн. ЗэIущIэм и гугъу 
щащIащ зэщIэхъееныгъэр къызэрызэ-
рагъэпэщрэ блэкIа илъэситIым я лэжьы-
гъэм кърикIуахэмрэ къапэщыт къалэны-
щIэхэмрэ.

ШЫПШ Аслъэн тепсэлъыхьащ «Пэрыт-
хэм я зэщIэхъееныгъэ» щIыналъэ къуда-
мэм «Пэрытхэм я гъусэу махуи 7», «Ди 
хьэблэ щIалэгъуалэр», «22.00. Фи сабийхэр 
унэм щIэс?», нэгъуэщI проект гъэщIэгъуэн-
хэри ехъулIэныгъэкIэ зэригъэзэщIам. Жы-
джэру ядолажьэ адэ-анэхэми егъэджа-
кIуэхэми, апхуэдэу пыщIэныгъэхэр хуаIэщ 
гъэзэщIакIуэ органхэми муниципалитетхэ-
ми.

«Пэрытхэм я зэщIэхъееныгъэм» и му-

радхэм щыщщ сабийхэм я зыгъэпсэхугъуэ 
лъэхъэнэм абыхэм гулъытэ нэхъыбэ яхуэ-
щIыныр. Ар къащехъулIэнур илъэс псом 
лэжьэну «Эльбрус» лагерыр къызэIуаха 
нэужьщ, абы хэтынущ зэщIэхъееныгъэм и 
хэщIапIэ. ЖэрдэмыщIэхэр я мащIэкъым, 
абыхэм ящыщ зыбжанэ ягъэзэщIэн щIа-
дзащ икIи еджакIуэ нэхъыбэ къызэрыхашэ-
ным иужь итщ. Ахэр хуэунэтIащ ныбжьы-
щIэхэр хэкупсэу гъэсэным, зэныбжьэгъу-
гъэм и мыхьэнэр къагурыгъэIуэным, ап-
хуэдэуи сэбэп мэхъу лъэпкъыбэу зэхэт 
къэ  ралышхуэм и цIыхуу зэрыщытыр сабий-
хэм зыхегъэщIэнымкIэ.

«Пэрытхэм я зэщIэхъееныгъэм» мыхьэ-
нэшхуэ зиIэ къалэн зэригъэзащIэм къы-
хэкIыу адэкIи я мурадхэр къайхъулIэнымкIэ 
дэIэпыкъуэгъу дахуэхъунущ», - къыхигъэ-
щащ щIыналъэм и Iэтащхьэ КIуэкIуэ Каз-
бек.

Дыгъэгъазэм и 24-м КъБР-м и 
Музыкэ театрым щызэхуащIыжащ 
Унагъуэм и илъэсыр. Пшыхьым 
къы щыпсэлъащ республикэм и Iэ-
тащхьэ КIуэкIуэ Казбек.

АБЫ къызэхуэсахэм ягу къигъэ-
кIыжащ Унагъуэм и илъэсыр Урысей 
Федерацэм и Президент Путин Вла-
ди мир и унафэкIэ зэрагъэувауэ щы-
тар икIи абы ипкъ иткIэ ирагъэкIуэкIа 
Iуэхухэм цIыхубэм я дежкIэ мыхьэнэ-
шхуэ зэриIар.

«Унагъуэм илъыпхъэ хабзэхэм Уры-
сейм лъабжьэшхуэ щаIэщ, лIэщIы-
гъуэкIэрэ къыддэгъуэгурыкIуэу. Ди 
къэралым хуэдэу, унагъуэхэм зэ-
рызыщIагъакъуэ апхуэдиз Iэмал нэ-
гъуэщI зыщIыпIи щыIэкъым, - жиIащ 
КIуэкIуэм. - Сабийр дунейм къы щы-
техьам щегъэжьауэ илъэс 17 ар хъуху 
ахъшэкIэ унагъуэм зыщIыдогъакъуэ. 
Анэм и ахъшэмрэ унагъуэ ипотекэм-
рэ 2030 гъэ пщIондэ ятыну пащащ. 
Къэрал дэIэпыкъуныгъэхэр нэхъыфIу 
зыхащIэн папщIэ, щIыналъэми уна-
гъуэм щхьэхуэу зэрызыщIигъакъуэ Iэ-
малхэр диIэщ. Апхуэдэу 2024 гъэм 
щIышылэм и 1-м къыщыщIэдзауэ 
сом мин 500-м нэдгъэсащ бынуна-
гъуэ ш хуэхэм я псэукIэр зэрырагъэ-
фIэ кIуэнум хухэтх ахъшэр (сом мин 
 250-м и пIэкIэ). ФокIадэм щегъэжьа-
уэ  абыхэм сабий гъэсапIэхэм щIат 
пщIэр яхуэдгъэкIуэтэжын щIэддзащ, 
а Iэмалыр иджыри едгъэфIэкIуэнущ. 
Уна гъуэм и илъэсыр иух щхьэкIэ, 
адэкIи пытщэнущ мы Iуэхухэм. Иджы-
благъэ Къэрал Советым щагъэбел-
джылащ унагъуэхэм зэрызыщIагъэ-

къуэну щIы кIэмрэ къалъхум и бжы-
гъэр нэхъыбэ хъуным хуэщхьэпэну Iэ-
малхэмрэ. Абыхэм ехьэлIа къалэнхэр 
къыщагъэлъэгъуэнущ къыхалъхьа 
лъэпкъ Iуэху  20-м. Нобэ фIыщIэ 
яхуэсщIыну сы хуейт илъэсым и 
кIуэцIкIэ унагъуэхэм ехьэлIауэ рес-
публикэм щекIуэкIа Iуэхугъуэ 800-м 
щIигъум зи гуащIэ хэ зылъхьахэми. 
Фыкъыдогъэгугъэ ды зы техьэну 2025 
гъэми мыпхуэдэ Iуэ хухэм пытщэну».

«ФIыуэ зэрызэрылъа гъумрэ зэры-
зэ хуэпыжымрэ я щIыхь кIэ» медалыр 
Къэбэрдей-Балъкъэрым щыпсэу уна-
гъуэ 70-м 2024 гъэм хуагъэфэщащ, 
«Илъэсым и унагъуэ - 2024 гъэ» уры-

сейпсо зэхьэзэхуэм унагъуэ 15  пашэ 
щыхъуащ, «Анэм и щIыхь» медалыр 
цIыху 20-м иратащ.

Пшыхьым кърагъэблэгъат унагъуи 
120-м щIигъу. Абыхэм яхэтт зы IэщIа-
гъэр зэIэпызыхыу лажьэ унагъуэ 15. 
Языныкъуэхэм псоми зэхэту зы IэщIа-
гъэр илъэс 600-м нэблэгъауэ яIэщ. 
Республикэм и медицинэм, егъэ-
джэныгъэм, щэнхабзэм, спортым, со-
циальнэ IэнатIэхэм зегъэужьыным 
хэлъхьэныгъэ зэрыхуащIым къыхэ-
кIыу, ахэр щIыхь тхылъхэмрэ саугъэт-
хэмкIэ ягъэлъэпIащ. 

Зи гугъу тщIыхэм ящыщщ меди-
цинэм щылажьэхэу Щоджэн Анато-

лэрэ Ерыстау Еленэрэ. Абыхэм я 
 бынхэри адэ-анэм и гъуэгум ирокIуэ, 
псоми зэхэту узыншагъэр хъумэ- 
нымкIэ IэнатIэм ахэр зэрыпэрытрэ 
илъэси 137-рэ мэхъу. Лъэпкъ зэмы-
лIэужьыгъуэхэм къыхэкIауэ унагъуэ 
зыухуа Къатинэ-Лебедев-Кокутенкэ-
хэ медицинэм илъэс 580-рэ хухахащ. 
КъБР-м щIыхь зиIэ и сурэтыщI Акки-
зов Екъубрэ абы и щхьэгъусэ, рес-
публикэм и цIыхубэ сурэтыщI Си-
ярэрэ япхъу Имарэ я гъусэу, гъуаз-
джэм лIэщIыгъуэм щIигъуащ зэры-
хуэ лажьэрэ. ЯгъэлъэпIахэм ящыщщ 
УФ-м щIыхь зиIэ и артистхэу Мысос-
тышхуэ Пщызэбийрэ ЩоджэнцIы кIу 
Алий и цIэр зезыхьэ Къэбэрдей къэ-
рал драмэ театрым и утыкум роль 
зэмы лIэужьыгъуи 100-м щIигъу къи-
зыхьа ЖьэкIэмыхъу КIунэрэ я уна-
гъуэри. Адэ-анэм я лъагъуэм мы зэ-
маным ирокIуэ Къэбэрдей театрым и 
актрисэ Мысостышхуэ Маринэрэ 
Горький  Максим и цIэр зезыхьэ Урыс 
драмэ театрым и артист пажэ Мысо-
стышхуэ Аслъэнрэ. 

Унагъуэхэм ехъуэхъуу, пшыхьыр 
ягъэдэхащ КъБР-м и цIыхубэ артист 
Текуев Амырбий, КъБР-м щIыхь зиIэ 
и артисткэ Тхьэщыгъуей Жаннэ, 
 КъБР-м щIыхь зиIэ и лэжьакIуэ, 
«Амикс» театрым и къызэгъэпэща-
кIуэ Къул Амиррэ абы и щхьэгъусэ, 
КъБР-м щIыхь зиIэ и артисткэ Ланэрэ, 
Бэчхэ Азэмэтрэ Ренатэрэ, Хъусинхэ 
Анзоррэ Замирэрэ, «Кабардинка», 
«Балкария», «Гордость Кавказа» къэ-
факIуэ гупхэм, «Ди щIэблэ» зэпеуэм 
щытекIуа Куэцэ Идар. 

Пшыхьыр къызэрагъэпэщат 
 КъБР-м Лэжьыгъэмрэ социальнэ дэ-
Iэпы къуныгъэмкIэ, ЩэнхабзэмкIэ и 
министерствэхэм, КъБР-м и Пра-
вительст вэр я дэIэпыкъуэгъуу.

БАГЪЭТЫР Луизэ.
Сурэтхэр

Къарей Элинэ трихащ.

ДэIэпыкъуэгъу яхуэхъунущ

Гъуэгу захуэм дытетщ

ЛIыхъужьхэм я бынхэм гулъытэ хуащI

Тонн  минищэм  щIигъу

КъБР-м и Парламентым, хабзэ дахэ 
зэрыхъуауэ, ИлъэсыщIэм ирихьэлIэу 
егъэ  лъапIэ республикэм и лэжьакIуэ 
пажэхэр. Апхуэдэу хабзэубзыху IуэхущIа-
пIэм и ЩIыхь тхылърэ КъБР-м и Парла-
ментым и УнафэщIым и ФIыщIэ тхылърэ 
дыгъуасэ иратащ цIыху 70-м щIигъум.

КъБР-м и Парламентым и УнафэщI Его-
ровэ Татьянэ жиIащ 2024 гъэр тыншу 
щымытами, республикэм зэрыхузэфIэ-     
кIар экономикэм зэпIэзэрыту зригъэужьы-
ну: цIыхухэм зэрадэIэпыкъуну пщэрылъ зы-
щащIахэр ягъэзэщIащ, промышленностым, 
ухуэныгъэм, мэкъумэш IэнатIэм ехъулIэны-
гъэхэр щаIэщ, зыгъэпсэхупIэхэр, гъуэгухэр 
зэIузэпэщ ящI.

- Къэбэрдей-Балъкъэрыр кIуэ пэтми зэ Iу-
зэпэщ мэхъу. Узыншагъэр хъумэнымкIэ, 
егъэ джэныгъэмкIэ, спортымкIэ, щэнхаб-
зэмкIэ IэнатIэхэр егъэфIэкIуэным хуэгъэ-
зауэ илъэсым и кIуэцIкIэ лэжьыгъэшхуэ зэ-
фIагъэкIащ. 2024 гъэр, зэрыфщIэщи, Уна-
гъуэм теухуауэ щытати, сабий зыпIхэм за-
щIэгъэкъуэным гулъытэ хэха иIащ. А псор 

къызэрыдэхъулIам, шэч хэмылъу, нобэ ди 
IуэхущIапIэм къедгъэблэгъахэм фи гуащIэ 
хэлъщ, - жиIащ Егоровэм. - Фэ фщыщ дэт-
хэнэми и IэщIагъэм фIыуэ зэрыхищIыкIыр, 
зэрыхуэпэжыр нэрылъагъущ. ФIыщIэ фху-
дощI республикэм и къэкIуэным гудзакъэ 
хувиIэу фызэрылажьэм папщIэ. 2025 гъэм 
дыщогугъ ди Iуэхухэр нэхъыфIыж хъуну. 
Шэч хэлъкъым дызэдэIэпыкъужу ди мурад-
хэр зэдгъэхъулIэным дытелажьэмэ, сыт 
хуэдэ гугъуехьи къызэрызэднэкIыфынум. 
Ехъу лIэныгъэщIэхэр фиIэну, республикэм 
мамырыгъэр щытепщэу, ефIэкIуэну ди гуа-
пэщ. 

Зэхыхьэм щагъэлъэпIащ хеящIэхэр, егъэ-
джакIуэхэр, дохутырхэр, КъБР-м Лэжьы-
гъэмрэ социальнэ дэIэпыкъуныгъэмкIэ, 
Щэн хабзэмкIэ, ФинансхэмкIэ и министер-
ствэхэм, КъБКъУ-м, Къэбэрдей-Балъкъэр 
гуманитар-техникэ колледжым, бгылъэ 
щIыпIэхэм я экологиер джынымкIэ Тем-  
бот А. и цIэр зезыхьэ институтым, «Къэб-
балъкъэнерго» IуэхущIапIэм я лэжьакIуэхэр, 
хьэрычэтыщIэхэр.

КЪАНЩАУЭ Мэлычыпхъу.

Унагъуэм и илъэсыр зэхуащIыж,
ауэ лэжьыгъэм пащэнущ

Дызэрыгушхуэхэр

Къэбэрдей-Балъкъэрым Мэкъумэш хозяйствэмкIэ и министерствэм къызэритамкIэ, 
дызэрыт илъэсым и мазэ пщыкIузым къриубыдэу республикэм и мэкъумэш IуэхущIапIэ-
хэм лырэ джэдкъазылу (псэууэ шэчауэ) къыщалэжьам и куэдагъым проценти 8,4-кIэ ха-
гъэхъуащ икIи къапщытэж пIалъэм хуэзэу тонн мин 40,4-рэ хъуащ. 

КЪЭБГЪЭЛЪАГЪУЭМЭ, 2024 гъэм и щIышылэ - щэ кIуэ гъуэ мазэхэм къриубыдэу республи-
кэм и мэкъумэш, фермер, уней IуэхущIапIэхэм псоми зэхэту лырэ джэ д-къазылу къалэжьащ 
(псэууэ шэчауэ) тонн мини 108,4-рэ е 2023 гъэм и апхуэдэ пIалъэм проценти 108,2-кIэ хуэкIуэу. 

ХЬЭЩЫКЪУЕЙ Олег.

Къэбэрдей-Балъкъэр Республикэм и Пар-
ламентым и деж щыIэ Жылагъуэ советым 
теухуа положенэм, «Къэбэрдей-Балъкъэр 
Республикэм и Парламентым и деж щыIэ 
Жы лагъуэ советым теухуа положенэм и 
IуэхукIэ» Къэбэрдей-Балъкъэр Республикэм 
и Парламентым 2018 гъэм мазаем и 22-м 
къыдигъэкIа Унафэ №838-П-П-мкIэ къищ-
там, и 1.4-нэ пунктым ипкъ иткIэ Къэбэрдей-
Балъкъэр Республикэм и Парламентым 
унафэ ещI:

1. Къэщтэн Къэбэрдей-Балъкъэр Респуб-
ликэм Парламентым и ебланэ зэхуэсыгъуэм 
и Жылагъуэ советым хэтхэу мы къы кIэ лъы-
кIуэхэр:

Азычэ Светланэ Хьэднан и пхъур
Уэрыш Светланэ Анатолэ и пхъур
Атмурзаевэ Иринэ Ахъмэт и пхъур
Бекъан Хъызыр Хьэсэн и къуэр
Бечелов Ильяс Борис и къуэр
Бечеловэ Людмилэ Музэфар и пхъур
Вындыжь Чэрим Хьэмидбий и къуэр
Газаев Мэсхьут Байдуллахь и къуэр
Джэш ФатIимэ Iэюб и пхъур
Головатенкэ Аннэ Василий и пхъур
Гугу Владимир Рашад и къуэр
ГъукIэпщ Алексей Хьэсэн и къуэр
Заруцкий Александр Станислав и къуэр
Къэжэр Артур Гусман и къуэр
Къалмыкъ Кларэ Адэлбий и пхъур
Киреевэ Надеждэ Валерэ и пхъур

Литвинов Роман Анатолэ и къуэр
Макитов ТIалип Азнор и къуэр
Несутулов Виктор Георгий и къуэр
Пешковэ Людмилэ Михаил и пхъур
Сэбаншы Жансурэт Алий и пхъур
Савченкэ Наталье Вячеслав и пхъур
Сидорук Павел Федор и къуэр
Сыжажэ Валерэ Хъусен и къуэр
Таукеновэ Галинэ Малъкъэрбий и пхъур
Тогузаев ТIэхьир Хьэят и къуэр
Токъмакъ Азик Нурхьэлий и къуэр
Тумановэ Еленэ Юрэ и пхъур
Тхьэзэплъ Iэниуар Мухьэжид и къуэр
Федченкэ Людмилэ Михаил и пхъур
Хъыбий Наур Хьэбалэ и къуэр
Черкесов Юрэ Исса и къуэр
Щэрдан Анатолэ Назир и къуэр
Шыбзыхъуэ Ренатэ Iэбубэчыр и пхъур
Щоджэн Едыдж Хьисэ и къуэр
Шурдым Юрэ Хьэпагуэ и къуэр
Ержыб Олег Мухьэдин и къуэр
Ячный Игорь Владимир и къуэр
2. Мы Унафэм къару егъуэт ар къыщащта 

махуэм щегъэжьауэ.

Къэбэрдей-Балъкъэр Республикэм и
Парламентым и УнафэщI
   ЕГОРОВЭ Татьянэ
Налшык къалэ
2024 гъэм дыгъэгъазэм и 20-м
№92-П-П

Къэбэрдей-Балъкъэр Республикэм и Парламентым и ебланэ зэхуэсыгъуэм и 
Жылагъуэ советым хэтхэр къэщтэным теухуауэ 

Къэбэрдей-Балъкъэр Республикэм
и Парламентым и Унафэ

Махуэшхуэ тыгъэ

4-нэ нап.

Юбилей

IэщIагъэ зиIэм Iэужь иIэщ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI  Изэщ.

ЛъэпкъылI щэджащэ,
 IэщIагъэлI Iэзэ

ФIыщIэ  тхылъхэр  яритащ

Республикэм и тхыдэм зи цIэр 
фIыкIэ къыхэщхэм ящыщщ щIына-
лъэм и медицинэм зегъэужьыным зи 
гуащIэшхуэ хэзылъхьа, 1970 - 1996 
гъэхэм КъБР-м узыншагъэр хъумэ-
нымкIэ и министру лэжьа Бер Мухьэ-
дин. ИкъукIэ зыужьыныгъэ лэ жьы-
гъэш хуэ щригъэкIуэкIащ абы а унэ-
тIыныгъэм. Апхуэдэуи щIыналъэм и 
жылагъуэ гъащIэми жыджэру хэтащ. 
Дохутыр Iэзэу, республикэм и меди-
цинэ IэнатIэ нэхъыщхьэм илъэс 26-кIэ 
и унафэщIу щыта цIыху гъуэзэджэм               
и ныбжьыр мы мазэм илъэс 90                                  
ирокъу. 

БЕР МУХЬЭДИН 1934 гъэм Брамтэ 
(Воль ный Аул) жылэм къыщалъхуащ. 
Берхэ Лакърэ Фоусэтрэ я унагъуэ насы-
пыфIэм бынищ щапIырт: зы щIалэрэ 
хъыджэбзитIрэ. АрщхьэкIэ насыпым и 
пIалъэр кIэщIу къыщIэкIащ, 1941 гъэм 
унагъуэм я нэхъыжьыр фронтым Iухьащ 
икIи 1942 гъэм и мэлыжьыхь мазэм  Лакъ 
Харьков деж зауэм щыхэкIуэдащ. Абы 
иужькIэ Фоусэт сымаджэ хъуащ.

Курыт школыр къиуха нэужь, Мухьэ-
дин зы хуеджэну IэщIагъэм куэдрэ 
егупсысакъым - щIэхъуэпсырт дохутыр 
хъууэ и анэм и узыр зэрыщхьэщихыным. 
Ар щIэ тIысхьащ Налшык и фельдшер-
акушер еджапIэм. А зэманым ар комсо-
молми хыхьащ. Еджэныгъэм фIыуэ 
зэрыхэзагъэм къыдэкIуэуи, еджапIэм 
щекIуэкI сыт хуэдэ Iуэхуми и зэфIэкI 
къы щигъэ лъагъуэрт. Къызэгъэпэща-
кIуэ хъарзынэу зэрыщытым гу лъатэри, 
студентхэм я профкомым и унафэщIуи 
хахат. 

1953 гъэм Берым Налшык и фельд-
шер-акушер еджапIэр ехъулIэныгъэкIэ 
къиухащ. АдэкIэ лэжьыгъэм пэрыхьэн-
ми е и щIэныгъэм пищэнми имыщIэу 
гуп сысэ щIалэм щхьэпэ хуэхъуащ зы-
щIэса еджапIэм и унафэщIым и чэнджэ-
щыр. 

«Дукельский Юрий щылажьэ пэшым 
сригъэблагъэри, си мурадхэр зригъэ-
щIащ, езым и еплъыкIэри къызжиIащ. 
Абы къысхуигъэлъагъуэрт Ленинград 
дэт медицинэ институтым сыщIэтIысхьэ-
ну. АдэкIэ си еджэным пысщэным сыт 
хуэ дизу сыщIэхъуэпсми, си анэр зэ ры-
сымаджэм къыхэкIыу ар къызэ рыс хуэ-
мыгъэнэнур жесIащ. АрщхьэкIэ еджа-
пIэм и унафэщIыр ди деж къэкIуащ. Си 
анэр цIыху Iущт, фIы дыдэу къыгурыIуэрт 
щIэ ныгъэм и мыхьэнэр икIи къы-
техьэлъэми, арэзы техъуащ Ленинград 
еджапIэ сыкIуэным», - игу къегъэкIыж 
Мухьэдин щIэныгъэ нэхъыщхьэ зригъэ-
гъуэтыну зэрытегушхуауэ щытар.

Апхуэдэу, нэхъыжьым и чэнджэщкIэ, 
и дэIэпыкъуныгъэкIэ Бер Мухьэдин Ле-
нинград дэт Санитар-гигиенэмкIэ меди-
цинэ институтым 1953 гъэм щIэтIысхьа-
уэ щытащ. Зэреджэм хуэдэурэ абы 
лэжьыгъэ зэхуэмыдэхэр ирихьэкIащ, ин-
ститутым и кафедрэхэм ящыщ зыми ла-
боранту щыIащ. Абы куэдрэ гуапэу игу 
къегъэкIыж езыгъэджахэр. «Ди егъэ-
джакIуэхэр цIыху телъыджэхэт, дохутыр 
гъуэзэджэхэт, щIэныгъэшхуи Iэза-
гъышхуи ябгъэдэлът. Блокадэр зи нэгу 
щIэкIа, гъэунэхуныгъэ хьэлъэхэм пхры-
кIа щIэныгъэлIхэм я цIыхугъэр яхъумэ-
фат, гъащIэм хуаIэ гукъыдэжыр 
яфIэкIуэдатэкъым, зыпэрыт Iуэхур 
апхуэдизкIэ фIыуэ ялъагъурти, ягури я 
псэри етауэ IэнатIэм пэрытт. Абыхэм я 
Iуэху бгъэдыхьэкIэр сэ куэдкIэ щапхъэ 
схуэхъуащ. Нэхъыщхьэ дыдэу абыхэм 
дызыхуагъэIущар сэ зэи сщыгъупща-
къым: «ЦIыхур зэхэзымыщIыкIыр, абы и 
узыр къызыфIэмыIуэхур зэи дохутыр нэс 
хъунукъым», - къыджаIэрт».

1959 гъэм Мухьэдин и къэкIуэнур 
зыхуэдэнур зыубзыху IуэхугъуитI и гъа-
щIэм къыщыхъуащ: ар партым хыхьащ 
икIи медицинэ щIэныгъэ нэхъыщхьэ зэ-
ри Iэм щыхьэт техъуэ дипломыр къы-
Iэрыхьащ. Берым и лэжьыгъэ гъуэгуа-

Урысей гвардием и управленэу КъБР-м щыIэм и унафэщI, 
полицэм и генерал-майор Васильев Сергей журналистхэм 
пресс-конференц ядригъэкIуэкIащ, я упщIэхэм жэуап ири-
тащ, 2024 гъэм я лэжьыгъэм кърикIуахэм щигъэгъуэзащ.

КЪЫЗЭРЫХИГЪЭЩАЩИ, жылагъуэ хабзэмрэ шынагъуэн-
шагъэмрэ къызэгъэпэщынымкIэ къапэщыт къалэнхэр Урысей 
гвардием и управленэм и IэнатIэхэм, КъБР-м щыIэ МВД-м я 
лэжьакIуэхэм ящIыгъуу нэсауэ ягъэзэщIащ. ЩIыналъэ упра-
вленэм и къудамэхэр хэтащ республикэм цIыху куэд щызэхуэс 
Iуэху 50-м щIигъум хабзэр къыщызэгъэпэщыным икIи ныкъу-
саныгъэ гуэри къагъэхъуакъым.  

 УнафэщIым зэрыжиIащи, Iэщэ зэрахьэну хуит зыщI лицен-
зэхэр тыным пыщIа лэжьыгъэм ипкъ иткIэ къапщытащ ягъауэ 
Iэщэ зиIэ цIыху мини 6-м щIигъу. КъинэмыщIауэ, Iэщэ зезыхьэ-
ну хуит IуэхущIапIэхэм ехьэлIауэ къэпщытэныгъэ 70-м щIигъу 
ирагъэкIуэкIащ. Ар тепсэлъыхьащ я IэнатIэм адэкIи къыпэщыт 
къалэнхэм. 

ЗэIущIэм и кIэухыу Васильев Сергей купщIафIэу 
зэрызэдэлажьэм папщIэ журналистхэм фIыщIэ тхылъхэр яри-
тащ. 

 БАХЪСЭН  Ланэ.

нэр «Налшык» курортым дохутыр-ин-
спектору къыщыщIидзащ. ИлъэсищкIэ 
абы щыIауэ абы къыхуагъэфэщащ Къэ-
бэрдей-Балъкъэр щIыналъэ курорт уп-
равленэм и дохутыр-инспектор нэ-
хъыщхьэм и къулыкъур. 1963 гъэми ар 
ягъэуващ курорт поликлиникэм и доху-
тыр нэхъыщхьэу. ИужькIэ ар лэжьащ 
«Терек», «Эльбрус» санаторэхэм я до-
хутыр нэхъыщхьэу.

А илъэсхэм Мухьэдин жыджэру зы-
къыщигъэлъэгъуащ КъБАССР-м и жы-
лагъуэ гъащIэм. 1963 - 1969 гъэхэм ар 
Медицинэ лэжьакIуэхэм я профсоюзым 
и обкомым и президиумым хэтащ, 1965 - 
1967 гъэхэм Налшык къалэ Советым и 
депутату щытащ.

IэнатIэ хъарзынэхэр иIэми, Мухьэдин 
сытым дежи щIэхъуэпсырт и Iэзагъэм, 
зэфIэкIым адэкIи хигъэхъуэну. Абы и 
щIэныгъэм щыхигъахъуэрт медицинэм 
и унэтIыныгъэ зэхуэмыдэхэмкIэ щыIэ 
курсхэм, семинархэм. Ауэ абыхэмкIи 
арэзы зыхуэмыхъужу, Ленинград дэт 
Са нитар-гигиенэмкIэ медицинэ инсти-
тутым и аспирантурэм 1967 гъэм щIэ-
тIыс хьэжащ икIи 1970 гъэм и диссерта-
цэр пхигъэкIри, медицинэ щIэныгъэхэм-
кIэ кандидат хъуащ.

Сыт хуэдэ IэнатIэ пэрагъэувэми, IэщIа-
гъэлI нэсу, къызэгъэпэщакIуэ Iэзэу, жэ-
уап лыныгъэ зыхэлъ лэжьакIуэу зыкъэ-
зыгъэлъагъуэ адыгэлIым и зэфIэкI хэри 
жылагъуэм щиIэ пщIэри къалъытэри, 
1970 гъэм и мэлыжьыхь мазэм ар ягъэу-
ващ республикэм узыншагъэр хъумэ-
нымкIэ и министру. 1971 гъэм Мухьэдин 
КПСС-м и обкомым хагъэхьащ, иужькIэ 
куэдрэ а къалэныр пщэрылъ къыща-
щIащ. А илъэс дыдэм Берыр  КъБАССР-м 
и Совет Нэхъыщхьэм и депутату хахащ.

Республикэм узыншагъэр хъумэным-
кIэ и министрым и къулыкъур щрихьэкIа 
илъэсхэм псом хуэмыдэу наIуэ хъуащ 
Мухьэдин хэлъ къызэгъэпэщакIуэ хьэ-
лыфIыр. Къэбэрдей-Балъкъэрым и ме-
дицинэ IуэхущIапIэхэм я щытыкIэр, 
цIыху хэм хуащIэ Iуэхутхьэбзэхэр зыхуэ-
дэм зыщигъэгъуазэри, IэнатIэр адэкIэ 
зэрыригъэфIэкIуэнум, зэрызригъэу-
жьынум теухуа хэкIыпIэхэр къилъыхъуэу 
щIидзащ. А илъэсхэм медицинэ Iуэху-
щIапIэщIэхэр яухуащ, абыхэм ящыщщ 
Кардиологие центрыр, Республикэ кли-
никэ сымаджэщым и хирургие къуда-
мэр, къалэ клиникэ сымаджэщым къа-
тийуэ зэтет и сабий корпусыр, жьэн узы-
фэхэм щеIэзэ, наркологие, психоневро-
логие диспансерхэр, нэгъуэщIхэри. 
Сы маджэщхэр санитар транспортхэм-
кIэ, зыхуэныкъуэ IэмэпсымэхэмкIэ къы-
зэ рагъэпэщащ, абыхэм я мылъку-техни-
кэ лъабжьэр ефIэкIуащ. А илъэсхэм рес-
публикэм и къуажэхэм цIыхухэм щыхуа-
щIэ медицинэ Iуэхутхьэбзэхэм я 
фIагъ ми хэпщIыкIыу хэхъуащ, гулъытэ 
нэхъыбэ хуащIащ амбулаторэхэр зы-
хуэныкъуэ IэщIагъэлIхэмкIэ къызэ-

гъэпэщыным. Мыхьэнэшхуэ зиIэ Iуэху 
пыу хыкIахэр къыхилъхьэрти, ахэр гъэ-
зэщIа хъунымкIэ хузэфIэкI къигъанэртэ-
къым. Апхуэдэ лэжьыгъэхэм къыхишэрт 
КъБАССР-м и Совет Нэхъыщхьэм узын-
шагъэр хъумэнымрэ социальнэ дэIэпы-
къуныгъэмкIэ и комиссэр. 

КъБР-м узыншагъэр хъумэнымкIэ и 
министр Къалэбатэ Рустам жеIэ Бер 
Мухьэдин министерствэм и унафэщIу 
щыщыта илъэсхэр щIыналъэм и меди-
цинэ IэнатIэм зэхъуэкIыныгъэшхуэхэр 
щи гъуэта, ехъулIэныгъэ лъагэхэр щы-
зыIэригъэхьа лъэхъэнэу тхыдэм къызэ-
рыхэнар. «Зыпэрыт IэнатIэм и мыхьэнэр 
нэсу къызыгурыIуэ Мухьэдин махуэ къэс 
жыджэру, ерыщу иригъэкIуэкIа лэжьы-
гъэрщ нобэрей ди медицинэм игъуэт 
зыужьыныгъэхэм лъабжьэ быдэ яхуэ-
хъур, - къыхигъэщащ абы. - Абы и гъащIэ 
гъуэгуанэр цIыхубэм я Iуэхур дэгъэ-
кIыным хьэрэмыгъэншэу хуэлэжьа цIы-
хум и щапхъэ нэсщ. ЕхъулIэныгъэрэ те-
кIуэ ныгъэрэщ и гъащIэ гъуэгуанэр зэры-
зэхэлъыр, и дэтхэнэ зэфIэкIри хуэунэ-
тIауэ щытащ цIыхухэм я узыншагъэр 
хъумэным, псэзэпылъхьэпIэ ихуахэр а 
щытыкIэм къегъэлыным». 

Бер Мухьэдин министру щылэжьа лъэ-
хъэнэм узыншагъэр хъумэнымкIэ зыIэри-
гъэхьа ехъулIэныгъэхэм я гугъу щыпщIкIэ, 
езым жеIэ: «Абы и лъэныкъуэкIэ фIы-
щIэри щытхъури си закъуэ къэзлэжьа-
къым. Пэжщ, а лъэхъэнэм а унэтIыны-
гъэм зыужьыныгъэшхуэхэр щекIуэкIащ. 
Министерствэм и лэжьакIуэхэм пыухыкIа-
уэ тщIэн хуейр къыдгурыIуэрти, дызэ-
гъусэу а Iуэхум ди къарур хуэдунэтIырт. 
Ауэ ахэр псори къыдэхъулIэн папщIэ рес-
публикэм и унафэщIхэм я зэхэщIыкIи 
дэIэпыкъуныгъи дыхуейт. Абыхэми зэ-
рыхъу кIи зыкъытщIагъэкъуащ, къет-
хьэжьэ Iуэхухэр къыддаIыгъащ».

А зэманым абы дэлэжьахэм жаIэ Бе-
рыр и къаруи и гуащIи зэремыблэжар. 
«ЩIыналъэм и зыужьыныгъэм хэлъхьэ-
ныгъэ хуэзыщIа цIыху щэджащэхэр уигу 
къыщыбгъэкIыжкIэ абыхэм яхэмыхуэн-
кIэ Iэмал иIэкъым Бер Мухьэдин, - жиIэрт 
Шэджэм район сымаджэщым и дохутыр 
нэхъыщхьэу щыта, КъБР-м щIыхь зиIэ и 
дохутыр Хьэгъэжей Розэ. - Iэзагъышхуэ 
зыхэлъ унафэщIу зэрыщытаракъым узэ-
гупсысыр, ар къулыкъу зыIыгъ куэдми 
ядыболъагъу, атIэ зи гугъу ищI Iуэхум фIы 
дыдэу хищIыкIыу, ар фIэгъэщIэгъуэну 
зэпкърихыу, абы и гъэзэщIэным епхауэ 
къэув дэтхэнэ зы упщIэми и жэуапыр 
зэхэхауэ къиIуатэу, гурыIуэгъуэ къып-
щищIыфу зэрылэжьарщ. Къэхъуакъым 
ар щхьэтелъэфу Iуэхум щыбгъэдыхьаи 
гулъытэншэу къыщигъэнаи. Илъэсым 
къриубыдэу зэфIагъэкIар къыщапщы-
тэж, гъэщIэм къапэщыт къалэнхэр щауб-
зыху зэIущIэхэм абы гулъытэшхуэ ири-
тырт: хъуари мыхъуари ехьэкI хэмылъу 
утыку кърихьэрти, щытхъу зыхуэфащэм 
лъигъэсырт, ныкъусаныгъэм и щхьэусы-
гъуэри зэхигъэкIынут. Унафэ пыухыкIа-
хэр ищIыфрэ, ахэр гъэзэщIа хъуным 
езэш имыIэу телэжьа къулыкъущIэм а 
унэтIыныгъэм и Iэужь дахэ къыхинащ, 
пщIэрэ щIыхьри хуэфащэщ».

Пенсэм кIуа нэужьи зигъэпсэхуу тIысы-
жакъым Берыр. Маслов Александр, 
 Къардэн Ахьмэд, Щомахуэ Алексей сымэ 
я гъусэу абы къыдигъэкIащ «История ме-
дицины Кабардинского округа: события и 
лица (1858 - 1899)» тхылъыр. Абы къыщы-
гъэлъэгъуащ цIыхубэ медицинэм и 
IэзэкIэхэр, узыфэ зэрыцIалэхэр къы-
зыхэкI щхьэусыгъуэхэр, «Налшык» курор-
тыр къызэрыунэхуам, зэрызиужьам и 
тхыдэр, зи гугъу ящI лъэхъэнэм цIыхуэм 
хуащIэу щыта медицинэ Iуэхутхьэбзэхэр 
зыхуэдар, емыблэжу жылагъуэм я узын-
шагъэр хъумэным зи гуащIи зи къаруи 
щымысхьыжу хуэзыгъэпса дохутыр 
 гъуэзэджэхэм я гъащIэр, нэгъуэщI куэди.

Бер Мухьэдин и зэфIэкI лъагэхэм, рес-
публикэм и зыужьыныгъэм жыджэру 
зэрыхуэлэжьам и щыхьэтщ абы хуа гъэ-
фэща дамыгъэ, щIыхьыцIэ лъапIэхэр. Ар 
РСФСР-м, КъБАССР-м щIыхь зиIэ я до-
хутырщ, «Лъэпкъхэм я зэныбжьэгъугъэ» 
орденыр, «Къэбэрдей-Балъкъэр Рес-
публикэм и пащхьэм щиIэ фIыщIэхэм па-
пщIэ» орденыр къратащ, Налшык къа-
лэм щIыхь зиIэ и цIыхущ, нэгъуэщI меда-
ль, фIыщIэ, щытхъу тхылъ зэмылIэужьы-
гъуэ куэдкIи ягъэпэжащ.

ЩХЬЭЩЭМЫЩI  Изэ.

Унэ зехьэнымкIэ фондым хъыбар фегъащIэ КъБР-м 
и Правительствэм 2022 гъэм фокIадэм и 22-м къыди-
гъэкIа унафэ № 213-ПП-м ипкъ иткIэ 2025 гъэм 
щIышылэм и 1-м щегъэжьауэ унэ зехьапщIэм и уасэм 
зэрыхэхъуэнумкIэ. Ар зы метр зэбгъузэнатIэм хуэзэу 
соми 9 хъунущ. Iуэхур зэхэ мы зэрыхьын папщIэ, 
илъэсыр имыух щIыкIэ уасэжьымкIэ фи щIыхуэхэр 
зытевгъэкIыжыным фыкъыхудоджэ. 

Адрей фызыщIэупщIэхэр мы телефонхэмкIэ 
къыфхуэщIэнущ: 

8-800-700-64-I2
42-56-39
Электрон пощткIэ: regoperator.07@mail.ru 
Е мы хэщIапIэм фекIуалIэ хъунущ: Налшык, Горькэм 

и цIэр зезыхьэ уэрам, 17А.
ЩIыналъэ операторым иригъэкIуэкI лэжьыгъэ псо-

ми щыгъуазэ фыхъун папщIэ, ди сайтым зыпыфтхэ 
https://kapremontkbr.ru/

Дунейпсо Адыгэ Хасэм и Хаса-
щхьэм хэтхэм я зэIущIэр Налшык 
къалэм щекIуэкIащ. Абы хэтащ 
Къэ бэрдей, Адыгей, Шэрджэс 
Адыгэ хасэхэм, Европэм щылажьэ 
Адыгэ Хасэхэм я Федерацэм, «Хэ-
ку» зэгухьэныгъэм я тхьэмадэхэр. 
ПэIудза щIыкIэм тету лэжьыгъэм 
хэтащ Израилым, Тыркум, Ставро-
поль, Краснодар крайхэм щыIэ 
Адыгэ Хасэхэм я тхьэмадэхэр. 

ЗЭIУЩIЭМ кърихьэлIащ КъБР-м 
жылагъуэ IуэхущIапIэхэм ядэлэжьэ-
нымрэ лъэпкъ IуэхухэмкIэ и ми-
нистр КIурашын Анзор, ДАХ-м и Нэ-
хъыжьхэм я зэгухьэныгъэм и тхьэ-
мадэм и къуэдзэ Шыхъуэстэн Ам-
дулхьэмид, Хасащхьэм хэтхэр. 

ДАХ-м и тхьэмадэ Сэхъурокъуэ 
Хьэутий зэIущIэр къызэIуихри, мы 
зэхуэсыгъуэм зытепсэлъыхьыну 
къы хагъэщхьэхукIа Iуэхугъуэхэм я 
гугъу ищIащ. Ар иригузавэу къыхи-
гъэщащ Анкара КАФФЕД-м и Унэу 
дэтыр зытращIыхьа щIым и бэджэнд 
пIалъэр зэриухам къыхэкIыу бэлыхь 
зэрыхэтыр икIи къыхигъэщащ Уры-
сейм, хэкум я лъэныкъуэкIэ зыгуэр 
халъхьэфынумэ, хэпсэлъыхьыну зэ-
рыхьэзырыр. Ауэ зэкIэ апхуэдэ дэIэ-
пыкъуныгъэ зэрыхуэмыныкъуэр 
къыжраIащ Тыркум щыпсэу ди 
лъэпкъэгъухэм, езыхэм я къарукIэ 
зэфIахыфыным щыгугъыу. 

Хасащхьэм хэтхэр япэу зытеп-
сэлъыхьар ДАХ-м и Уставым хэлъ-
хьэжын хуей Iуэхугъуэу щыIэхэр 
зэпкъ рыхынырщ, ахэр щызэрагъэ-
зэхуэжыну пIалъэмкIэ зэгурыIуэ-
нырщ. Къуэдзокъуэ Анатолэ жиIащ 
Хасащхьэм хэтхэм къагъэува Iуэху-
гъуэхэр зэрагъэзахуэу, Конгрессым 
деж IэIэткIэ хагъэхьэжын зэры-         
хуейр. Псалъэм къыдэкIуэу жыпIэ-
мэ, Уставыр щызэхагъэувэм яубзы-
хуауэ щытащ зы къэралым е хэгъэ-
гум щыщу Дунейпсо Адыгэ Хасэм 
хэтын хуейр зы хасэ закъуэу. Псоми 
упщIэ яIэщ ДАХ-м Къэбэрдей Адыгэ 
Хасэмрэ «Хэку» зэгухьэныгъэмрэ 

щIыхэтым теухуауэ. Сэхъурокъуэм 
жиIащ ар адрейхэм ебгъапщэ зэ-
рымыхъунур, «Хэку» зэгухьэныгъэр 
ДАХ-м лъабжьэ зэрыхуэхъур, ар япэ 
дыдэу къэунэхуа IуэхущIапIэу зэры-
щытыр, ар ДАХ-р къызэрызэрагъэ-
пэщ махуэрэ апхуэдэу зэрыщытыр. 
Къызэхуэсахэр тепсэлъыхьащ Шап-
сыгъ Адыгэ Хасэм нэмыщI Красно-
дар крайм къыбгъэдэкIыу иджыри 
Краснодар щызэхэт Хасэ зэры-
щыIэр, ахэри хъарзынэу зэры ла-
жьэр, къыхыхьэну зэрыхуейр. Кон-
грессыр къэсыху абыхэм унафэ 
гуэр зэрыхуащIынур ягъэбелджы-
лащ. Абы къищынэмыщIауэ Уста-
вым хатхэнущ ДАХ-м и Нэхъыжьхэм 
я зэгухьэныгъэм Iуэхугъуэ гуэрым 
теухуауэ унафэ къищтэну хуитыны-
гъэ иIэныр. 

Хасащхьэм хэтхэм ДАХ-м и 
ГъэзэщIакIуэ гупым и комитетхэр 
яубзыхуащ, абы хэтынухэр ягъэбел-
джылащ. Псалъэм къыдэкIуэу 

жыпIэмэ, ДАХ-м иIэщ Къэрал Iуэху-
щIапIэхэмрэ дунейпсо зэгухьэны-
гъэхэмрэ ядэлэжьэнымкIэ, Урысей-
мрэ хамэ къэралхэмрэ щыIэ адыгэ 
жылагъуэ зэгухьэныгъэхэм я лэ-
жьыгъэр зэуIу щIынымкIэ, лъэпкъ, 
дин зэгухьэныгъэхэм яхудиIэ пы-
щIэныгъэхэм зегъэужьынымкIэ, Ха-
мэщI щыпсэу адыгэхэр адэжь 
 щIыналъэм къешэлIэжынымкIэ, 
 Анэ дэлъ хубзэр хъумэнымкIэ, егъэ-
джэ ныгъэмрэ щIэныгъэмрэ зе гъэу-
жьынымкIэ, Щэнхабзэм, хъыбаре-
гъащIэ IэнатIэхэм ядэлэжьэнымкIэ, 
ЩIалэгъуалэ политикэмкIэ, спор-
тымрэ туризмэмкIэ гупхэр. 

ГъэзэщIакIуэ гупыр 2025 - 2027 
гъэхэм зэлэжьынухэм я гугъу щи-
щIым Сэхъурокъуэ Хьэутий жиIащ 
Уставым къигъэув къалэнхэр, 
лъэпкъым и пащхьэ къит Iуэхугъуэ-
хэр, ДАХ-м зыхуигъэувыж мурадхэр 
гъэзэщIэным, лъэпкъ махуэш-
хуэхэмрэ махуэ хэхахэмрэ екIурэ-

ещхьу дэхыным, дзэ Iуэху хэхам хэт-
хэмрэ абыхэм я унагъуэхэмрэ 
ядэIэпыкъуным нэмыщI, зэманым 
къыздихь Iуэхугъуэхэми елэжьыну 
зэрыхьэзырыр. Иджыпсту къэрал 
псор щIэгузавэ, даIыгъ Iуэхум жы-
джэру хэтщ Дунейпсо Адыгэ Хасэри. 
Сэхъурокъуэм Хасэ тхьэмадэхэр 
къыхуриджащ иджыри къэс зэрыра-
гъэкIуэкIам хуэдэу дзэ Iуэху хэхам 
щыIэхэм гуманитар дэIэпыкъуны-
гъэ етыныр ипэ ирагъэщ Iуэхуу зэ-
рыщытыпхъэр. 

ЗэIущIэм къыщыпсэлъа, КъБР-м 
жылагъуэ IуэхущIапIэхэм ядэлэжьэ-
нымрэ лъэпкъ IуэхухэмкIэ и мини-
стр КIурашын Анзор хъыбарыфIкIэ 
игъэгуфIащ зэIущIэм хэтахэр. Абы 
зэрыжиIамкIэ, «Яндекс»-м дяпэкIэ 
иIэнущ адыгэбзэ тэрмэшри. Абы 
ухыхьэн папщIэ, адыгэ псалъэухауэ 
мини 100 зэхуэпхьэсын хуейти, ми-
нистерствэр и щIэгъэкъуэну а Iуэхур 
зэфIагъэкIащ «Черкесский Ренес-

санс» жылагъуэ зэгухьэныгъэм хэт 
щIалэхэм. МазийкIэ зэлэжьа а 
Iуэхур и кIэм нагъэсащ, зыIэрыхьап-
хъэм хуаутIыпщащ, мазэ гъунэ-
гъухэм хьэзыр хъунущ. 

ЕтIанэгъэ зэлэжьынухэм, нэ-
хъыщхьэу я пащхьэ къит къалэнхэм 
тепсэлъыхьащ Адыгей, Шэрджэс 
Хасэхэм я тхьэмадэхэу ЛIымыщо-
къуэ Рэмэзанрэ Аслъэн Алийрэ, ви-
деозэпыщIэныгъэкIэ зэIущIэм 
къыхыхьа, Шапсыгъ Хасэм и тхьэ-
мадэ КIэкIыхъу Мэжид, КАФФЕД-м 
и лIыкIуэ Урым Бакир сымэ. Изра-
илым и Iуэху зыIутымрэ абы щыIэ 
Хасэм и лэжьыгъэмрэ я гугъу ищIащ 
онлайну къэпсэлъа Тхьэухъуэ Зу-
хьер. Къэралым иригъэкIуэкI зауэ 
Iуэхум къыхэкIыу, абы гъэ къэс 
къызэрагъэпэщ хабзэ адыгэ-щэнха-
бзэ фестивалыр 2025 гъэм зэрыщ-
рамыгъэкIуэкIынур жиIащ Зухьер, 
къищынэмыщIауэ, къэрал полити-
кэм теухуауэ еплъыкIэ щхьэхуэ 
зэраIэр, ар ину жаIэну зэрыхуэмейр, 
зыкъыхамыгъэщу, я лъэпкъ Iуэхур 
хуэмурэ дагъэкIыу Израилым зэ-
рисыр къыхигъэщащ. 

Европэм щыIэ Адыгэ Хасэхэм я 
Федерацэм и тхьэмадэ Вэрокъуэ 
Затий иджыблагъэ хасэ тхьэмадэу 
зэрыхахыжар, ар иджыри илъэситI-
кIэ зэрылэжьэнур жиIащ. Абы къы-
дэлэжьэну, адыгэбзэр фIыуэ ящIэу 
цIыхуитху Хасащхьэм зэрыха-
гъэхьар, ахэри мэлыжьыхьым хэ-
кум къишэу ДАХ-м хэтхэм зэрыра-
гъэцIыхунур жиIащ. Апхуэдэуи ды-
щIигъуащ Европэм щыIэ къэрал-
хэм щыпсэу адыгэхэм я гупэр 
хэкумкIэ къызэрыгъэзар, Федера-
цэр дяпэкIи ДАХ-м дэлэжьэну 
зэры хьэзырыр. 

Хасащхьэм хэтхэм я мурадхэр 
куэдщ, къапэщылъ къалэнхэри ма-
щIэкъым. Ауэ лъэпкъ Iуэхур дэ-
гъэкIыныр, дэнэ щыпсэу адыгэми 
ялъэIэсу лэжьэныр я плъапIэу илъэ-
сыщIэм тохьэ. 

НЭЩIЭПЫДЖЭ  Замирэ.
Сурэтыр  Къарей  Элинэ  трихащ.

Дыгъэгъазэм и 26,
махуэку

Урысейм и ПВО-м хыхьэ 
Лъэсыдзэхэм я махуэщ

1991 гъэм СССР-р зэры-        
щы мыIэжымкIэ декларацэр 
къащ тащ.

1937 гъэм къалъхуащ ди-
рижёр, КъБАССР-м гъуазджэ-
хэмкIэ щIыхь зиIэ и лэжьакIуэ 
Мыз Борис.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
у фауэ щыщытынущ.  Хуабэр 
махуэм  градус 1 - 2, жэщым 1 
градус щыхъунущ.

Дыгъэгъазэм и 27,
 мэрем

УФ-м щагъэлъапIэ Къе-
гъэлакIуэм и махуэр

1932 гъэм СССР-м и ЦIыхубэ 
комиссархэм я советым и Гъэ-
зэщIакIуэ комитет нэхъыщ-
хьэм унафэ къищтащ къэра-
лым и цIыху балигъ псоми 

паспорт яIэн икIи дэтхэнэри 
щыпсэу щIыпIэм щатхауэ щы-
тын зэрыхуейм теухуа унафэр.

1938 гъэм СССР-м и Совет 
Нэхъыщхьэм и Президиумым 
«Социалист Лэжьыгъэм и 
ЛIыхъужь» цIэр гъэувыным 
теухуа Унафэ къищтащ.

1929 гъэм къалъхуащ лите-
ратурэдж, критик, филологие 
щIэныгъэхэмкIэ доктор,             
КъБКъУ-м и профессору,           
ЩIДАА-м и академикыу щы-
та, КъБР-м, АР-м щIэныгъэм-
кIэ щIыхь зиIэ я лэжьакIуэ 
ХьэкIуащэ Андрей.

1947 гъэм къалъхуащ                
КъБР-м и цIыхубэ артист 
Къэжэр Борис.

1976 гъэм къалъхуащ уса-
кIуэ, КъШР-м щIыхь зиIэ и 
журналист Бемырзэ Зураб.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уфауэ щыщытынущ.  Хуабэр 
махуэм   градуси 2, жэщым 1 
градус щыхъунущ.

Къалэн нэхъыщхьэхэр щызэпкърах ЩIДАА

СОКЪУР Мусэрбий Хьисэ и 
къуэр Тэрч районым хыхьэ 
Бо рыкъуей къуажэм 1929 
гъэм декабрым и 25-м къы-
щалъхуащ. Налшык дэт 
еджа пIэ-интернатыр дыщэ 
ме далкIэ 1947 гъэм къиухри, 
1947 - 1952 гъэхэм Жданов А. 
А. и цIэр зэрихьэу Бытырбыху 
дэт къэрал университетым 
филологиемкIэ и къудамэм 
щеджащ. ЕджапIэ нэ-
хъыщхьэр ехъулIэныгъэ иIэу 
къиуха нэужь, 1952 - 1953 гъэ-
хэм Борыкъуей дэт курыт 
еджапIэм егъэджакIуэу щы-
лэжьащ. 1954 - 1956 гъэхэм 
Бэрбэч ХьэтIутIэ и цIэр зе-
зыхьэ Къэбэрдей-Балъкъэр 
къэ рал университетым 
адыгэб зэмрэ литературэмкIэ 
и кафедрэм и ассистенту, 
1957 - 1961 гъэхэм урыс лите-
ратурэмрэ совет литерату-
рэм кIэ кафедрэм и егъэджа-
кIуэ нэхъыжьу, 1962 - 1990 
гъэ хэм а кафедрэ дыдэм и 
доценту щытащ. 1967 гъэм 
КIы щокъуэ Алим и усыгъэм 
тригъэпсыхьа кандидат дис-
сертацэр Баку дэт Къэрал 
университетым щыпхигъэ-
кIащ. 1971 гъэм СССР-м и 
Тха кIуэхэм я зэгухьэныгъэм 
хагъэхьащ.

Сокъурыр илъэс 30-м 
щIигъу кIэ егъэджакIуэ Iэна-
тIэ гугъум пэрытащ. Ар къы-
зэрехъулIам и щыхьэтщ абы 
иригъэджахэм я зэфIэкIхэр, 
абыхэм усакIуэ, тхакIуэ куэд 
къа зэрыхэкIар. Апхуэдэхэщ 
Тхьэгъэзит Зубер, Гъубжокъуэ 
 Лиуан, Къагъырмэс Борис, 
Джэд гъэф Хъусен, Джэд-
гъэф Борис, Брай Адэлбий, 
Джатокъуэ Юрэ, Къэрмокъуэ 
Хьэмид, Къэжэр Хьэмид 
сымэ, нэгъуэщIхэри. Ахэр 
ири гъаджэ къудей мыхъуу, 
езыр зи Iэтащхьэ литературэ 
зэгухьэныгъэм щызэхуишэ-
су, и IэзагъэмкIэ, и чэн-
джэщхэмкIэ ярихьэлIэу, худо-

МыкIуэдыжынщ и Iэужьыр

жественнэ тхыгъэм и ухуэкIэ 
хабзэхэм куууэ щигъэгъуазэу 
щытащ.

Сокъур Мусэрбий и цIэр 
тхыдэм зэхуэмыдэу къыхэ-
нащ - усакIуэу, егъэджакIуэу, 
литературэджу, критикыу. 
Ауэ ар нэхъ ерыщу зыте лэ-
жьар лъэпкъ критикэрщ, езы-
ми «критик Iэзэ» цIэр хуэфа-
щэ дыдэу хужаIэрт.

БлэкIа лIэщIыгъуэм и 50 -          
60 гъэхэм къыщегъэжьауэ 
иджы рей зэманым къэсыху 
критикэм, щIэныгъэр и лъаб-
жьэу литературэр джыным 
тегъэщIауэ тхылъ куэд ду-
нейм къытехьащ. Нэхъ япэ-
хэм ящыщщ Сокъур М. зэхи-
гъэувауэ, и нэIэ щIэту 1957 
гъэм къыдэкIа «Къэбэрдей 
литературэм теухуа статья-
хэм я сборникыр» («Сборник 
статей о кабардинской лите-
ратуре»). Ар япэ лъэбакъуэ-
хэр зыч лъэпкъ критикэм, ли-
тературэ щIэныгъэм и хэлъ-
хьэныгъэ ин дыдэт. Илъэ-
сипщIым щIигъу дэкIри, 
Мэ шылI Екатеринэ «Япэу 
лъэбакъуэ зычахэр» (1968) и 
тхылъыр дунейм къытехьащ. 
АдэкIэ литературэр джын, 
лъэпкъ критикэр зэфIэгъэу-
вэн, зегъэужьын Iуэхум Теунэ 
Хьэчимрэ Сокъур Мусэрбий-
рэ пащащ. Абыхэм я лъэм-
бым къиуващ нэгъуэщI кри-
тик, литературэдж зыбжанэ: 
Нало Заур, Шэвлокъуэ Пётр, 
ХьэкIуащэ Андрей, КIурашын 
БетIал сымэ.

«Iуащхьэмахуэ» литературэ 
журналым и зэхэублакIуэхэм 
Сокъур Мусэрбии яхэтащ. 
Журналым и япэ къыдэкIы-
гъуэр Мусэрбий и «Лъапэ ма-
хуэ» тхыгъэмкIэ къызэIуахауэ 
щытащ, а къыдэкIыгъуэ ды-
дэм «Критикым и тхыгъэ» ру-
брикэм щIэту абы и «Къэбэр-
дей литературэм и зыужьы-
кIэм и IуэхукIэ» статья гъэщIэ-
гъуэныр къытехуащ. Нэхъ 

иужьыIуэкIэ къыдэкIащ Му-
сэр бий и IэдакъэщIэкI къыхэ-
хахэр щызэхуэхьэса «Тхыгъэ-
хэр» (1995) тхылъыр. Илъэс 
куэдкIэ зыщылэжьа «Iуащ-
хьэмахуэ» журналым Мусэр-
бий хэлъхьэныгъэу хуищIар 
зыщылъагъупхъэр езым и Iэ-
дакъэщIэкI тхыгъэхэм я за-
къуэ къым, атIэ критик Iэзэр 
еджэурэ, зэригъэзэхуэжурэ 
абы къытехуа тхыгъэхэри 
Iуэхум къыхэлъытапхъэщ. 

Езым щхьэхуэу къыди-
гъэкIа тхылъхэм нэмыщI, Со-
къурым литературэм тригъэп-
сыхьа къэхутэныгъэхэр къы-
дэкIыгъуэ зэхуэмыдэхэм 
хыхьащ. Псалъэм папщIэ, 
1965 гъэм дунейм къытехьа 
«Къэбэрдей литературэм и 
тхыдэм теухуа очеркхэр» 
тхылъым хыхьащ абы итхауэ 
«КIыщокъуэ Алим», «Зауэ 
нэужь усыгъэр» Iыхьэхэр. Ап-
хуэдэуи критикым и тхы-
гъэхэр ихуащ энциклопе дие-
хэм , адыгэ усакIуэхэм, тха-
кIуэ хэм я тхылъ зыбжанэм 
пэублэ псалъэ яхуитхащ.

Критикым и гъащIэмрэ и 
гуащIэмрэ зыубгъуауэ зы-
джы жа икIи зытхыжа Къэжэр 
Хьэмид пэжу къызэрыхигъэ-
щамкIэ, «Сокъур Мусэрбий и 
къэхутэныгъэ лэжьыгъэхэм 
Iуэхугъуэ щхьэпэу куэд къы-
зэщIаубыдэ. Абы и гупсысэр 
нэсырт блэкIа лIэщIыгъуэм 
дэ къытхэкIауэ, адыгэхэм 
тхыбзэ яIэным, щIэныгъэ 
зра гъэгъуэтыным, я литера-
турэр зэфIэувэным, я тхыдэр 
джа хъуным дихьэхауэ хуэлэ-
жьа, къэзылъхуа лъэпкъым 
щIэныгъэм и нэхукIэ хуэупсэ-
ну зи мурада щIэныгъэлI-
узэщIакIуэ щыпкъэхэм я де-
жи; къытригъэзэжурэ ПащIэ 
Бэчмырзэрэ ЩоджэнцIыкIу 
Алийрэ я Iэужь махуэм тет-
хыхьырт; КIыщокъуэ Алим и 
творчествэм зэрызиукъуэдий 
нэщэнэхэм набдзэгубдзап-
лъэу кIэлъыплъырт; жанр 
зэмылIэужьыгъуэхэр ди лите-
ратурэм зэрыщызэфIэувэ ха-
бзэхэр иджырт, абы хэт дауэ 
ехъулIэми, хэт сыт хилъхьэф-
ми къихутэу».

Сокъур Мусэрбий ящыщщ 
ди лъэпкъ тхакIуэшхуэ КIы-
щокъуэ Алим и усыгъэм нэхъ 
япэу гу лъызытахэм, абы къэ-
хутэныгъэ лэжьыгъэ (диссер-
тацэ) тезыгъэпсыхьахэм.   Абы 
и зы щыхьэтщ КIыщокъуэм          
и усыгъэр къызэщIэкъуауэ, 
щIэ  ныгъэр и лъабжьэу джа 
щыхъуа «КIыщокъуэ Алим и 
лирикэр» (1969) мо ногра фиер . 

ЗэрыегъэджакIуэ, критик, 
литературэдж Iэзэм къы-
дэкIуэу, Сокъурыр усакIуэ нэ-
су зэрыщытам къэхутэныгъэ 
щхьэхуэ хуэфащэщ. И усэхэм 
я нэхъыбэр Щихъ Залым цIэ 
лейм (псевдонимым) щIэту 
дунейм къытехьащ, ахэр щы-
зэхуэхьэса тхылъитIи - «ЩIы-
щIэжь» (1972), «Нэп къы жьэ» 
(1979) жыхуиIэхэр - илъэс 
зэхуэмыдэхэм къыдэ кIащ.

Сокъур Мусэрбий адыгэ 
усыгъэм хуищIа хэлъхьэны-
гъэр къэппщытэн щыхъукIэ, 
гулъытэ нэхъ зыхуэщIыпхъэр 
сонетхэрщ, сыту жыпIэмэ а 
жыпхъэ «мыIумпIафIэм» иту 
япэу къэбэрдей-шэрджэс ли-
тературэм щатха тхыгъэр зи 
Iэдакъэ къыщIэкIар зи гугъу 
тщIы усакIуэрщ. «Сыт си щIа-
лэгъуэм фIыуэ сыкъэп-                
лъа гъу кIэ?..» сонетыр 1962 
гъэм «Iуащхьэмахуэ» журна-
лым къытехуащ. Илъэс зыб-
жанэ дэкIри, 1968 гъэм 
Мусэрбий и етIуанэ сонетри 
-«Сокъуз, IэштIыму, мы сатыр 
пщы кIуплIыр…» жыхуиIэр - а 
журнал дыдэм къытрадзащ. 
НэгъуэщI сонетитIи («Уэ рэ-
дым гузэвэгъуэр къылъэIэ-
срэ…», «Сонет») 1979 гъэм 
къыдэкIа «Нэпкъыжьэ» тхы-
лъым иту дунейм къытехьащ. 
Къы зэщIэкъуауэ къапщтэмэ, 
Сокъурым и сонетхэм я бжы-
гъэр куэд хъуркъым, ауэ 
абыхэм лъэпкъ литературэм 
къалэн ин щагъэзэщIащ - 
жыпхъэ нэхъ гугъу дыдэхэм 
халъытэ сонет жанрым и 
зэхэублапIэ хъуахэщ.

Сокъур Мусэрбий зэгуэрым 
зэщIищIа «мафIэм» а пIа-
лъэм ирихьэлIэу щIэныгъэн-
шагъэм и кIыфIыгъэ кIапэлъ-
апэу лъэпкъым къыхуэнахэр 
хисхьат, абы и къэкIуэнур ну-
ру ягъэнэхуат.

Зыгъэхьэзырар
ИСТЭПАН  Залинэщ. 

Филологие щIэныгъэхэмкIэ кандидат, Гуманитар къэху-
тэныгъэхэмкIэ Къэбэрдей-Балъкъэр институтым къэбэр-
дей-шэрджэс литературэмкIэ и секторым и унафэщI Хьэв-
жокъуэ Людмилэ и IэдакъэщIэкIхэу щIэныгъэлIхэм, 
тхакIуэ-усакIуэхэм ятеухуахэр уасэ зимыIэщ. Сыт щхьэкIэ 
жы пIэмэ, абыхэм я гъащIэмрэ я гуащIэмрэ и зы лъэны-   
къуи къимыгъанэу я гугъу зэрищIым къыдэкIуэу, я худо-
жественнэ тхыгъэхэр зэрызэхэлъкIи, я жыпхъэкIи, я 
ухуэкIэкIи, къаIуатэ гупсысэкIи, зэхьэлIа жанрым и 
щхьэхуэныгъэкIи къызыхуэтыншэу зэпкърех. Ди жагъуэ 
зэрыхъунщи, а псор газет тхыгъэм тхуигъэзагъэркъым, 
ауэ щIэныгъэлI, критик, цIэрыIуэ, усакIуэ, егъэджакIуэ, 
литературэдж Сокъур Мусэрбий теухуауэ и Iэдакъэ 
къыщIэкIа тхыгъэ купщIафIэм щыщ Iыхьэ ди гуапэу 
нобэрей къыдэкIыгъуэм тыдодзэ, ар къызэралъхурэ 
илъэс 95-рэ щрикъум ирихьэлIэу.

 



 ИлъэсыщIэ

 ТекIуэныгъэ Иныр илъэс 80 щрикъум ирихьэлIэу

Зыгъэхьэзырар 
ШАЛ  Мухьэмэдщ.

Урысейр и хамэкъым

Лашынкъейм 
и чэщанэр

КъикIуэт хъунукъым

Лашынкъей къуажэм къухьэ пIэмкIэ 
къыщхьэщыт сэнтх екIуэ кIым щхьэщылъа-
гыкI Дыкъуакъуэжь и щыгум илъэс бжы-
гъэ ипэкIэ щаIэта адыгэ нып дэгъуэр езы-
гъэщIари гъэ къэс ар щIэ кIэ зэрезыгъэ-   
хъуэкIри Лашынкъей къуа жэм щыщ нэ-
хъыжьыфI, хьэрычэтыщIэ Къуэ ныкъуей 
Замирщ. Къинэ мыщIауэ, а щIыпIэм чэ-
щанэ теплъэ зрата ухуэныгъэ лъэщ зэщы-
тригъэувэну и мурадщ. 

А ПСОР си нэкIэ зэзгъэлъагъуу стхыжыну 
арат сызыхуейри, ща жесIэм, Къуэныкъуей 
Замиррэ дэрэ телефоным и иджырей Iэмал-
хэмкIэ дызэпащIэ. Абы къыз гурегъаIуэ Ла-
шынкъей къуажэм нэс тыншу дызэрына-
шэсыфынур. 

ЗэрыжаIамкIэ, дыздэкIуэм дэ, журналист-
хэм, къытIущIэнут къуажэ администрацэм и 
уна фэщI Хьэгъэжей Хьэсэни а жылэм дэт 
ЩэнхабзэмкIэ унэм илъэс зыбжанэ хъуауэ 
щылажьэ гуп телъыджэу адыгэ уэрэдыжьхэр 
къэугъуеижынымкIи ахэр утыку щыгъэIуным-
кIи хузэхашам и художественнэ унафэщIри.  

Мыри къыхэзгъэщынут. Мыпхуэдэхэм деж 
сэ нэхъ къызощтэ си благъэ е си ныбжьэгъу 
гъусэ схуэхъумэ, нэхъыфIыжыр ар журна-
лист IуэхукIэ къызгухьэ гуэру къыщIэкIмэщ. 
Арати, Къэбэрдей-Балъкъэр радиом адыгэб-
зэкIэ и нэтынхэм жыджэру телажьэ, журна-
лист Iэзэ Мыз Ахьмэд, мызэ-мытIэу зэрыз-
гъэунэхуауэ, гъуэгуэгъу схуэхъумэ зэры-                   
нэхъыфIым си гупсысэр хожэ. Мызым,                        
хущIыхьэ закъуэмэ, «хьэуэ!» къызэ ры-
химыгъэкIынур сщIэрти, сызэрыщыгугъауи 
къыщIокI.

Iуэхум дызэрыхуэхьэзырыр Къуэныкъуейм 
щесIуэтылIэм, адыгэ фащэкIэ зэщыхуэпыкIа 
цIыхуитI ису, машинэ къызэрытхуигъакIуэр 
къызжеIэ.

ЯпэщIыкIэ къызгурыIуатэкъым, «къыIухьэ-
нухэм адыгэ фащэ щIащыгъын хуейр сыт?» 
жысIэри. Къуэныкъуейм абыкIи хъыбар 
зэрыдигъэщIар сщыгъупщэжауэ, Печатым и 
унэм (редакцэр здэщыIэм) сыIухьа къудейуэ, 
си яужь иту машинэ гуэр къызэрыIулъадэм 
гу лъызотэ, адыгэ фащэ зыщыгъ лIитI ису. 
«Уа, Лашынкъей дызышэн хуейуэ Къуэны-   
къуейм къытхуигъакIуэхэм, ипэжыпIэкIи, фа-
щэ ящыгъи!» жызоIэ сигукIэ асыхьэтым, 
зэрызгъэщIэгъуэнур сымыщIэу. 

Абдеж ди зэхуэзапIэу Мыз Ахьмэд къыIу-
хьагъэххэти, къыIулъэдахэм дабгъэдохьэ, 
зыдогъэцIыху. Къуажэм къикIыу, пщIэ къыт-
хуэзыщIу къыткIэлъыкIуаитIым я нэхъыжьыр 
Жылэгъуэт Хьэсэнщ, адрейр Къармокъуэ 
Лонэщ. КъызэрыщIэкIымкIэ, дыздежьэ 
жылэм дэт ЩэнхабзэмкIэ унэм адыгэ 
уэрэдыжьхэр къэугъуеижынымкIи ахэр утыку 
зэмылIэужьыгъуэхэм щыгъэзэщIэнымкIи 
хузэщIагъэуIуа гуп телъыджэм а тIур 
зэдыхэтщ. 

Гъуэгу ущызэдытехьакIэ узэпсэлъэнтэкъэ? 
Ды щIэкIуэ Iуэхуми и гугъу дощI, Жылэгъуэ-
тыр и сабиигъуэм ехьэлIа и гукъэкIыжхэмкIэ 
къыддогуашэ, Къармокъуэм и сэмэркъоу-гу-
шыIэхэмкIи гъуэгуанэр щIэщыгъуэ тщещI.

Нэхъыбэу дыщIежьа чэщанэм и гугъу 
щытщI кIэ, сэри си нэгу къыщIызогъэхьэж ар 
щагъэува лъагапIэм илъэс бжыгъэ ипэкIэ, си 
къуэш нэхъыщIэ Амир си гъусэу, дызэрынэ-
сауэ щытыгъар, щытлъэгъуа-сытхэмкIи ма-
ши нэм къыздисхэм ядэгуэшэн щIызодзэ. 

Лашынкъей къуажэм къыщхьэщыт Ды-
къуа къуэжь и щыгум къыщызэрагъэпэща зэ-
хы хьэу 2018 гъэм ирагъэкIуэкIар адыгэхэм 
нып яIэ зэрыхъужрэ илъэси 182-рэ щрикъу 
ма хуэм ирырагъэхьэлIат. 

Къалэм дыкъыдэмыкI ипэ къыджаIат 
Адыгэ ныпым и махуэм теухуауэ Лашынкъей 
къуажэм щекIуэкIыну дауэдапщэхэм я нэ-
хъыбэр лъагапIэ гуэрым зэрыщызэхашэнур. 
Арщ хьэкIэ, дэнэ щытщIэнт бгыщхьэ тафэм 
у дэ зыш гъуэгур апхуэдизу задэу, сэтейм уи-
хьа иужькIи дэгъэзеигъуэрэ кIыхьышхуэу 
къы зэрытхущIэкIынури, а щIыпIэм зэкIэлъ-
хьэу жьу нэса автомашинэ куэдыкIейм я къэ-
жыхьыкIэр зыхуэдэнури? 

ЗэрыжысIащи, дызэрежьа «гъущIышым» 
къыздист гъуэгуэгъу схуэхъуа си къуэш нэ-
хъыщIэ Амири. ДыздэкIуэр щIыпIэ мыцIыхуу 
зэ рыщытым къыхэкIыу, зыIэтыгъуэ задэм 
дызэрыфIэкIыу дыкъэувыIащ. Ипщэ-къухьэ-
пIэ лъэныкъуэмкIэ аддэ жыжьэу щыдо-              
лъагъу гуп-гупурэ кIуэ пэтми нэхъыбэж 
щызэрыгъэхъу цIыхухэри а щIыпIэм ахэр 
нэзышэса «гъущIыгухэри».

Удзыпэр Iуву къыщызэщIэува губгъуэш-
хуэм дызэрихьэу, ди бгъумкIэ шу зыбжанэ 
къыщыунэхуащ, псоми адыгэ фащэ екIухэм-
кIэ зыкърахрэ дызыхуеIэ бжьэпэр абыхэми я 
гъуазэу. 

Гъуэгум щыхэдгъэщIым гу лъыдотэ: сэтей 
кIыхьу зыхэзыша джабащхьэ тафэм Лашын-
къей къуажэм нэхъри зыщхьэщеIэтыкI, и нэ-
зымкIэ жылэр, уи Iэгум илъым хуэдэу, щып-
лъагъуу. 

 «Авторалли» зыхужаIэ зэпеуэм едгъэщхьа 
ди IухьэкIэм Дыкъуакъуэжь и лъабжьэм ды-
Iуе шэ. Абдежым тет пкъо лъагэм и щхьэкIэ 
ды дэм адыгэ псори дызэрыгушхуэ ди ныпыр 
уардэрэ инышхуэу щхьэщобыбыкI. Ихъу-
реягъ кIэ къыщылъ хуей Iэхуитлъэхуитым зи-
зыгуэша цIыхухэр зэ нэплъэгъуэкIэ къызэ-
рып хузэщIэ мыубыдэм къыхэкIыу, къыIу -             
хьа гъа щIэ хэм япэщIыкIэ зыщаплъыхь, 
 зыщ   ра лъэ фыхь, я цIыхугъэ, ныбжьэгъу къы         -
щалъагъункIэ, щаIущIэнкIэ гугъэхэу.

Адыгэхэм я ныпым и махуэм иращIэкIа гу-
фIэгъуэ дауэдапщэхэр Iыхьэ зыбжанэу гуэ-
шат. ЯпэщIыкIэ спорт дауэдапщэхэм щIра-

гъэдзащ. Шыгъажэм, Iэпщэрыбанэм, шабзэ 
уэ   кIэмкIэ зэхьэзэхуэхэм хэтахэр щхьэж 
«зыпэрыува» IэнатIэмкIэ щызэпеуащ.

Дэ дыбгъэдыхьащ ди лъэпкъым ижькIэрэ 
къыдэгъуэгурыкIуа Iэщэ лIэужьыгъуэм ед-
гъэщхьа Iэмэпсымэхэр зи IэдакъэщIэкIым.

- Емкъужхэ Арсен, Тэрч лъэныкъуэмкIэ сы-
щыщщ. Шабзэ уэкIэм хуэгъэпса Iэмэпсы-
мэхэр сызэриIэр къыздэзыщIэ си ныбжьэгъу-
хэм сыкърагъэблэгъати, «нэщанэ еуэным 
дихьэх балигъхэри тедгъэунщ, сабийхэми я 
нэгу зедгъэужьынщ» гупсысэр си гъуазэу сы-
къэкIуащ, - къыджиIащ зызыхуэдгъэзам. - 
Мы Iэщэр къызыхащIыкIым ехьэлIа тхыгъэ 
зыбжанэм сыздеджэм, сегупсысащ: «А 
Iуэхум сэ, езыр, щхьэ сыпэрыхьэ мыхъурэ?» - 
жысIэри. Арати, шабзэ щIыным яужь си-
хьащ, сызэригугъэмкIи, къызэхъулIащ. Мы 
Iэ мэпсымэр адыгэхэм щыIэкIэ-псэукIэу, 
зэуэкIэу диIар къэзыгъэнаIуэ хьэпшып гъуэ-
зэджэхэм ящыщ зыщ, щакIуэ Iуэхухэми къы-
щагъэсэбэпу щытащ. СызэрегупсысымкIи, 
шабзэ уэкIэмкIэ зэхьэзэхуэхэр спортым и 
лIэужьыгъуэ къудей мыхъуу, ди нобэрей 
лъэпкъ щэнхабзэми къыхэгъэхьэжыпхъэщ.

Адыгэхэм я ныпым и махуэм иращIэкIа пэ кIу-
зэхуэсыр къызэIуихащ Абхъазым и щхьэ-
хуитыныгъэм щIэзэуа ди лъахэгъухэм я зэ-
гухьэныгъэм и унафэщIу илъэс зыбжанэкIэ 
щыта, юрист Хьэгъэжей Беслъэн. Къызэхуэ-
сахэм фIэхъус псалъэкIэ захуигъэза иужь, ар 
тепсэлъыхьащ бэракъыр япэу гъэлъэпIэн 
щыщIадза Ахупс (Афыпс) и ныджэр Адыгэ 
Республикэм и щIыналъэм зэрыхиубыдэм, 
нэгъуэщIхэми. 

- Дыкъуакъуэжь и щыгум щаIэта ныпыр 
езыгъэщIари илъэс къэс ар щIэкIэ зэзы- 
хъуэкI ри Лашынкъей къуажэм щыщ нэ-
хъыжьыфI, хьэрычэтыщIэ Къуэныкъуей За-
мирщ, - фIы щIэ ищIу къыхигъэщащ Беслъэн. 

Адыгэ ныпым и махуэр щызэдагъэлъэпIэн 
мурадкIэ, Шэджэм псыхъуэ щхьэщыIэтыкIа 
удзылъэ сэнтхыжьым къыдэкIуея и къуа-
жэгъу хэмрэ хьэщIэхэмрэ фIыщIэ псалъэкIэ 
захуигъэзащ Лашынкъей къуажэ админист-
рацэм и тхьэмадэ Хьэгъэжей Хьэсэн. Абы 
къыхигъэщащ мыбы хуэдэ тхьэлъэIу-зэ-
хыхьэхэм лъэпкъым и щхьэр лъагэу зэры-
ригъэлъагъуж ри, и щэнхабзэм зэрызра-
гъэужьри, зэлъа хэгъу хэр зэрызэкъуагъэу-
вэри. 

Гъатхэм и щIэрэщIэгъуэм Дыкъуакъуэжь 
деж щызахаша зэхыхьэм къыщыпсэлъахэм 
ящыщщ Дунейпсо, Урысейпсо Арткомитет-
хэм я вице-президент Бейтыгъуэн Iэуес.

- Мыбдежым нобэ щыдгъэлъэгъуэну дыху-
щIэкъуащ ди лъэпкъым и щэнхабзэм щыщу 
ди тхыдэ купщIафIэм къыгуэхыпIэ имыIэу 
пыщIахэр. Апхуэдэуи, зэхэтыкIэ дахэу диIа-
хэр, ди шхыныгъуэ гурыхьхэр, Iэщэ-фащэу 
зетхьахэр къэдгъэнэIуэжкIэрэ, къытщIэхъуэ 
щIэблэм ахэр къедгъэщIэжыну, тхузэфIэкIмэ, 
къедгъэщтэжынуи ди мурадщ, - къыхигъэ-
щащ Бейтыгъуэным. 

Мы лъэхъэнэми дызэпсэлъа, дызыIущIа-
хэм къыджаIам тетщIыхьмэ, Дыкъуакъуэжь 
и щыгур, зэрыщыту къатщтэмэ лъэпкъыр 
иригушхуэфын хуэдизу, кIуэ пэтми нэхъри 
удэзыхьэх зэрыхъур езы къуажэдэсхэми я на-
пщIэ зэрытелъым гу лъыдмытэу къэнакъым. 

АтIэми, къытпежьаитIымрэ дэрэ Лашын-
къей  гъунэгъу дызэрыхуэхъуу, сэ зэуэ гу 
лъыстащ (а лъэныкъуэмкIэ куэд щIат сызэры-
мыкIуэжри) езы къуажэр, нэхъри нэхъ ин хъу-
уэ, фIыуэ къызэреIэпхъухар. СыщIэупщIащ: 
«Совет лъэхъэнэм дэнэ дежт къуажэкIэм и 
къуапэр здэщыIар?» - жысIэри. Щызагъэлъа-
гъум, згъэщIэгъуащ: унэ дэгъуэхэр зэрыт 
лъап сэ хуэщIахэр щыкуэдт километрым 
нэблагъэкIэ къеIэпхъуха щIылъэныкъуэм...

ДыIухьащ Лашынкъей и кум деж щызэхэт 
ухуэныгъэу къуажэ администрацэр зыщIэ-
сымрэ ЩэнхабзэмкIэ унэмрэ. Къызэрыджа-
IамкIэ, абдежым дэ къыщытIущIэн хуеят ад-
министрацэм и унафэщI Хьэгъэжей Хьэсэн. 
АрщхьэкIэ, къуажэ тхьэмадэр дзэ комисса-
риатым ебгъэтIылъэкI мыхъун IуэхукIэ ира-
джауэ къыщIэкIри, дэ а махуэм нэхъ къытIу-
щIари псалъэ дахэ зэхыдэзыгъэхари Щэнха-
бзэмкIэ унэм гъуазджэмкIэ щызэхэт гупхэм я 
художественнэ унафэщI Бейтыгъуэн Жамбо-
лэтрэ Лашынкъей дынэзышэса лIыхэмрэщ. 
Абыхэм ЩэнхабзэмкIэ унэм дыщIашэри, аб-
дежым куэд щIауэ къуажэдэсхэм щаIэ музей 
гъэщIэгъуэну хьэпшыпыжькIэ къулейр да-
гъэлъэгъуащ, я лэжьыгъэр зэрырагъэкIуэкI-
ми щыгъуазэ дыхуащIащ.  

Лашынкъей мы иджырей ди кIуэгъуэм Ды-
къуакъуэжь и щыгум дыдэкIыфакъым, ду-
нейм и щытыкIэр зэрыхуэмыкIуащэм къыхэ-
кIыу, къинэмыщIауэ а щIыпIэм къатиплI 
 хъууэ щыдращIея чэщанэ дэгъуэу адыгэхэм 
ди ныпыр уардэу зыщхьэщыбыбыкIым къуа-
жэм дыдэту фIэкIа дыIуплъэфакъым. АтIэ-
ми, жылэдэсхэм зи цIэр фIы и лъэныкъуэкIэ 
куэдрэ къраIуэ хьэрычэтыщIэ Къуэныкъуей 
Замир я пашэу Дыкъуакъуэжь и щыгум щра-
гъэкIуэкIа лэжьыгъэхэр зыхуэдэми дяпэкIэ 
щрагъэкIуэкIыну зыхуагугъэми ехьэлIауэ а 
махуэм дызыIущIахэм, иужькIи дызэпсэлъа-
хэм къыджаIам тетщIыхьмэ, а щIыпIэр щы-
тынущ Шэджэм псыхъуэ дыхьэу бгыщхьэхэм-
кIэ дэзыгъэзей зыплъыхьакIуэхэм я дежкIэ 
адыгэхэм я хуэмэбжьымэ зэрыщыуар къезы-
гъащIэ гъуэгугъэлъагъуэ гъуазэу, къинэмы-
щIауэ тхьэлъэIурэ нысашэрэ зэхэзыублэхэм 
я зэхуэсыпIэ-тегъэупIэу, кIуэ сыти жыIи, хуей 
дэтхэнэми я нэгузегъэужьыпIэу… 

Тхыгъэри сурэтхэри
КЪУМАХУЭ  Аслъэн  ейщ. 

Гъэр зэрыщIэбдзэм хуэ-
дэу боух, жаIэ. АбыкIэ 
арэ зы хъунухэри мыхъу-
нухэри щыIэщ. АтIэми, 
илъэ сыр пIалъэ кIыхьщ: 
псоми захъуэжынкIэ хъу-
нущ, зэрыдигугъам хуэ-
мыдэу. А щхьэусыгъуэм 
къыхэкIыу жыжьэ дымы-
Iэбэу къыщыщIэддзэнщ 
япэ мазэм - щIышылэм. 
ИкIи, дауи, зи гугъу тщIы-
нури псэуныгъэм ехьэлIа 
Iуэхухэрщ.

ЩIЫШЫЛЭМ и 1-м про-
центи 7,3-кIэ хэхъунущ 
стра   ховой пенсэхэм, нэ-
гъуэ щIу жыпIэмэ, пенсэ 
къызэрыгуэкIхэм. Мэлы-
жьы хьым и 1-м процент 
14,75-кIэ заIэтынущ со-
циаль нэ пенсэхэми.

Илъэсым и пэм къыщы-
щIэдзауэ проценти 4,5-кIэ 
нэхъыбэ яIэрыхьэнущ дзэм 
къулыкъу щызыщIа пенсио-
нерхэм.

Пенсэ лIэужьыгъуэ псоми 
етIуанэу къыхущIагъунущ 
гъатхэ къакIуэ. Ауэ ар зы-
хуэдизыр щагъэувынур 
Уры сейм СтатистикэмкIэ и 
къэрал комитетым гъэм 
 кърикIуахэр зэхилъхьэжу 
инфляцэм ипэжыпIэкIэ и 
лъагагъыр игъэбелджылы 
иужькIэщ.

 Мы хъыбарым куэд щы-
гуфIыкIынщ: пIалъэ кIыхь-
кIэ зэпагъэуауэ щыта ин-
дексацэр щIышылэм и 1-м 
къыщыщIэдзауэ хуащI ла-
жьэ пенсионерхэми. Зэры-
хъунур проценти 7,3-рэщ. 
АрщхьэкIэ зы «ауэ» хэлъщ: 
ахъшэр зыщIагъунур 
иджып сту я пенсэхэр зыхуэ-
дизыркъым, атIэ мы-
лажьамэ, ахэр зыхуэди-
зыну щытарщ. СлIожь, сом 
бжыгъэри лей хъуркъым… 
ТIысыжмэ, абыхэм хухалъ-
хьэжынущ 2016 гъэ лъан-
дэрэ екIуэкIа индексацэ 
псори.

Фигу къэдгъэкIыжынщи, 
2024 гъэм улахуэхэм хуха-
гъэ хъуауэ щытащ егъэ джэ-
ны гъэм, узыншагъэр хъу мэ-
 ным, псэуныгъэ Iуэхутхьэб-
зэхэр яхуэщIэным, щэн-
хабзэм, щIэныгъэм я 
Iэ на тIэхэм я лэжьакIуэхэм. 
2025 гъэм щIышылэм и 1-м 

1942 гъэм и гъэмахуэм Совет 
Сою зым и дежкIэ щытыкIэр нэхъ 
хьэ  лъэж хъуащ, илъэс ипэкIэ щы-
Iам елъытауэ. Бийр Москва къы-
Iузыхужа Дзэ Плъыжьым къарур 
(псом япэу Iэщэхэр, шэхэр) къаIэ-
щIэухат. Абы щыгъуэми, вермах-
тым зыкъиужьыжырт.

АР КЪЭКIУАТЭРТ, ди зауэлIхэм хэ-
щIы ныгъэшхуэ кърату. Харьков и 
деж щекIуэкIа зэхэуэхэм СССР-м 
сэ лэтрэ офицеру мин 500 хуэдиз 
щыфIэкIуэдащ, зэрыпхъуакIуэхэм 
Кърымыр къащтащ, Дон Iус Ростов 
яубыдащ. Ахэр Кавказым псынщIэу 
къыхуэкIуэрт. Абыхэм яIэрыхьэнкIэ 
шынагъуэт Бакурэ Грознэрэ я щIы-
дагъэ къыщIэшыпIэхэр. Сталинград 
къыфIэкIамэ, ахэр къэгъэувыIэ-
гъуей хъунут…

 Мис апхуэдэ зэман гугъум, 1942 
гъэм бадзэуэгъуэм и 28-м, къыдэ-
кIащ «Дзэ Плъыжьым дисцип ли-
нэмрэ хабзэмрэ щыгъэбыдэнымкIэ 
лэжьыпхъэхэм икIи щхьэзыфIэфIу 
зэуапIэр къагъэнэну хуит мыщIыным 
теухуа» унафэр. Ар тхыдэм хыхьащ 
«Унафэ 227» жиIэу.

Мыбы зауэлIхэр щыгъуазэ ящIа 
къудейщ: ар газетхэм къытрадза-
къым - хэIущIыIу щащIар 1988 гъэрщ. 
И щхьэусыгъуэри къэралыр щыху-
пIэм зэрынэсар абы къызэригъэлъа-
гъуэр арауэ къыщIэкIынущ. Ста-
линым жиIэрт Iуэхухэр егъэлеяуэ 
зэрызэIыхьар: цIыхухэм Дзэ Плъы-
жьыр я фIэщ хъужыркъым, языны-
къуэхэм ар ягъэкъуаншэ ди щIына-
лъэхэр бийм иритурэ езыр Къуэ-
кIыпIэмкIэ зэрыкIуэмкIэ. ИужькIэ 
къихь псалъэхэм гум зыпхадзырт: 
«Украинэр, Белоруссиер. Прибалти-
кэр, Донбассыр, тфIэкIуэда нэ-
гъуэщI областхэр тIэщIэкIа иужь дэ 
ди щIыналъэхэр нэхъ мащIэ, апхуэ-
дэу щыщыткIэ ди цIыхухэр, щIа-

Дыгъэгъазэм и 14-м Куржым и президенту хахащ Каве-
лашвили Михаил, Владикавказ и «Спартак-Алания»-м хэту 
1995 гъэм Урысейм и чемпион хъуауэ щыта футболистыр. 
Иджы илъэс 53-рэ зи ныбжь политикым и блэкIар а спорт 
лIэужьыгъуэм къыгуэхыпIэ имыIэу епхащ: ипэIуэкIэ хэней-
рэ Куржым бжьыпэр щиубыдащ Тбилиси и «Динамо»-м 
щыджэгуу. Урысейм иужькIэ ирагъэблэгъауэ щытащ илъэ-
ситху щигъэкIуа Инджылызым и «Манчестер сити» коман-
дэм. Ауэ езым къелъытэ Осетие Ищхъэрэм щыджэгуа лъэ-
хъэнэр игу нэхъ къинэжауэ.

УНАФЭ зыщI «Куржы хъуэпсапIэ» партым щыщ Кавелашви-
ли и закъуэт къэралым и президенту хахыну къагъэлъэгъуар. 
Абы и телъхьэу къэуващ Iэ зыIэтахэм я нэхъыбэ дыдэр. Инаугу-
рацэр дыгъэгъазэм и 29-м трагъэхуащ. Абы иужькIэ ар къыщIэ-
хутэнущ и лэжьапIэу щытынум - Орбелиани и уардэунэм.

ГъэщIэгъуэнщ тхыдэ гъэщIэгъуэн зиIэ мы къэралым 
щекIуэкIхэр. Дыгъуасэ хуэдэщ Куржым и президенту щыта Зу-
рабишвили Соломе, Франджым и паспорт зыIыгъым, цIыхухэр 
Iэгу хуеуэу щыщытар. Ари, ипэкIэ абы и пIэ ита нэгъуэщIхэри - 
Гасмахурдие, Шеварднадзе, Саакашвили сыми - КъухьэпIэм-
кIэ еплъэкIырт, къэралым и къэкIуэнур абы къыгуэхыпIэ имы-
Iэу къалъытэрт. СССР-р къутэжыным гуащIэшхуэ хэзылъхьа 
Шеварднадзе Эдуард щыгугъырт. Саакашвили, уеблэмэ, и  
напэр текIащ, КъухьэпIэр къыдэIэпыкъун къыфIэщIу «махуит-
ху зауэ» цIэрыIуэр зэхиублэри. Къалъытакъым, къадэIэпыкъу-
акъым. Ахэр къахуейтэкъым къэрал къулейсыз цIыкIум. Я му-
радыр зыхуэгъэзар зыт: ар Урысейм къыпэщIагъэувэу къаугъэ 
къагъэхъеинырт, «етIуанэ фронтым» ещхь гуэр мыбы 
къыщызэIуахынырт. Куржыхэр къэпцIащ.

Фигу къэдгъэкIыжынщи, ахэр СССР-м тхъэжу щыпсэуащ. 
Абыхэм нэхърэ нэхъ зи Iуэху дэкI Совет Союзым щыпсэуа 
лъэпкъхэм яхэтакъым. Ауэ, итIани, Литвам иужькIэ япэу къы-
хэкIыжащ, СНГ-м къыхыхьэн идакъым. Ягугъащ КхъухьэпIэм-
кIэ загъазэмэ, жэнэтым (зэрисар ящыгъупщэжауэ) къихутэну.

Иджы къагурыIуэжауэ къыщIэкIынущ зэрыщыуар. Сыт 
хуэдэу щымытами, щызэхэпхыжыркъым КъухьэпIэм, абы и 
псэу кIэм щызекIуэ хабзэхэм щытхъупсхэр хуагъажэу. Хэбгъэ-
зыхьмэ, хьэм щрагъэхь, псалъэ пхъашэхэмкIэ щыщIагъа нэ.

Апхуэдэу къохъу укъыщагъэщIэхъуам, уи гугъапIэхэр 
къыщызэтекъутэм деж. Илъэс 33-рэ хъуащ СССР-р зэракъу-
тэжрэ. Абы лъандэрэ куржыхэр къулейсызу мэпсэу, а хуэ-
мыщIаныгъэм зэгуэр къыхэкIынуи я фIэщ хъужыркъым. Ва-
шингтонрэ Европэмрэ иджыри хущIокъу Тбилиси и жыIэм щIа-
гъэтыну: зэгуэр мы къэралым унафэ щызыщIу щытар Куржым 
и президентыртэкъым, атIэ США-м и посолырт. Ар блэкIащ, 
арщхьэкIэ къытракъузэн щагъэтакъым. Ар псом хуэмыдэу 
наIуэ къэхъуащ хамэ къэрал агентхэм ятеухуа законыр къы-
щащ тэм: Евросоюзым и лIыкIуэхэр мыбы къызэрыхьат ар къ-
рамыгъэщтэну. АрщхьэкIэ куржыхэм жаIащ: «Ирикъунщ ды зэ-
рынывэдэIуар, дяпэкIэ дэ ди щхьэ и унафэ тщIыжынущ». Къы-
хэдгъэщхьэхукIынщи, а хабзэр пхыгъэкIыным щIэгъэкъуэ-
нышхуэ хуэхъуащ иджы президенту хаха Кавелашвили Михаил.

Иджы езы къулыкъум теухуауэ. Куржыр парламент рес-
публикэщ, мыбы власть нэхъыщхьэр щызыIэщIэлъыр прези-
дентыркъым, ауэ, зэрыгурыIуэгъуэщи, и мыхьэнэри цIыкIу-
къым. Псалъэм и хьэтыркIэ, къэралым IэщэкIэ зэщIэузэда и 
къарухэм я унафэщI нэхъыщхьэр аращ.

Иужь зэманым Куржым щекIуэкIхэм къикIыркъым а къэра-
лыр Урысейм ныбжьэгъу къыхуэхъужыну. Дэ, уеблэмэ, дипло-
матие зэхущытыкIэхэр зэхудиIэкъым икIи «Куржым и хъуэпса-
пIэр» иужь иткъым ахэр зэфIигъэувэжыну. Ар зыхуейр ди 
къэралхэр тэмэму зэдэлэжьэнырщ, сатукIэ зэпыщIауэ 
щытынырщ. Абы псом хуэмыдэу мыхьэнэшхуэ иIэщ Къухьэ-
пIэм щыгугъыурэ щIыхуэм щIигъэна Куржым и дежкIэ.

Хаха президентыщIэри а гъуэгум тетыну къыщIэкIынущ.

я лэжьапщIэхэр процент 
13,2-кIэ къыхуаIэтынущ доху-
тырхэм, фельдшерхэм, 
мастэхэIухэм, егъэджа кIуэ-
хэм, еджапIэ нэхъыщ хьэ-
хэм щезыгъаджэхэм, со-
циаль нэ Iуэхутхьэбзэхэр 
зы  щIэхэм, апхуэдэу МЧС-м, 
Роспотребнадзорым, мэз 
хозяйствэм я лэжьакIуэхэм, 
Къэрал IуэхущIапIэхэм щы-
лажьэ нэгъуэщIхэм, хея-
щIэ хэм, прокурорхэм, 
Следствие комитетым и 
лэжьакIуэхэм, федеральнэ 
мыхьэнэ зиIэ къэрал къулы-
къущIэхэм зэрыхущIагъу-
нур проценти 4,5-кIэщ (мы 
гъэм зэрыхухагъэхъуам 
хуэдизкIэщ). Пенсэхэми 
хуэ  дэу, нэхъ иужьыIуэкIэ 
ахэр аргуэру индексацэ 
ящIын кIэ хъунущ, ипэжы-
пIэ кIэ инфляцэр зэры-              
хъуам тещIыхьауэ.

Лэжьыгъэ кодексым къэ-
рал, муниципальнэ Iуэху-
щIапIэхэр ирехулIэ бюдже-
тым ирипсэухэм я улахуэхэр 
инфляцэр зэрыщытам хуэ-
дизкIэ къаIэтыну. Коммер-
цэ IуэхущIапIэхэм я деж 
апхуэдэ хэгъэзыхь къы-
щекIуэкIыркъым. Мыбдеж 
псори щызэлъытар абыхэм-
рэ я лэжьакIуэхэмрэ зэра-
щIылIа зэгурыIуэныгъэхэм 
къыщагъэлъэгъуахэрщ.

 УФ-м и Банк нэхъыщхьэм 
къызэрибжамкIэ, инфля-
цэр щэкIуэгъуэ мазэм про-
центи 8,9-рэ хъуащ, зыщы-

гугъауэ щыта проценти 4-м 
и пIэкIэ.

Иджыри зы дызымыгъэ-
гуфIэ. УФ-м Экономикэ 
зыу жьыныгъэмкIэ и минис-
терствэм хэIущIыIу ищIащ 
2025 гъэм бадзэуэгъуэм и 
1-м псэупIэ-коммунальнэ 
Iуэхут хьэбзэхэм я уасэхэм 
ику иту процент 11,9-кIэ зэ-
рыхэхъуэнур - газым про-
центи 10,3-кIэ, электрокъа-
рум - процент 12,6-кIэ. 
Зэрыгу ры Iуэгъуэщи, щIы-
на лъэхэм ахэр щызэ щхьэ-
щыкIынущ - зы щIыпIэхэм 
щынэхъ инынущ, адрейхэм 
щынэхъ  лъахъшэнущ. 
ЩIыхэхъуэнуми щIызэ-
щхьэ щыкIми куэд траж-
ыIыхьащи, къытедгъэзэ-
жын къым.

Иужьрейуэ, гуIэфIтещIэж 
пэлъытэу. 2025 гъэм и пэ-
щIэдзэм социальнэ ахъшэ-
хэм хэхъуэнущ. Ар зи фIы-
гъэр щIышылэм и 1-м къы-
щыщIэдзауэ къэралым 
щы нэхъ мащIэ дыдэ лэжьа-
пщIэм процент 16,6-м нэс-
кIэ зэрыхагъэхъуэнурщ икIи 
сом мин 22-рэ 400-м зэ-
рыщынэсынурщ. Абы къокI 
лэжьапIэ зытхэм ягъэла-
жьэхэм Iэрагъэхьэ ахъшэр 
зы хуэдизым лъэныкъуэ зы б-
жанэкIэ хэплъэжын, абы-
хэм хагъэхъуэн хуейуэ. 
Къэралым улахуэу сом мин 
22-рэ 400-рэ нэхърэ нэхъ 
мащIэ щатыну зыри хуит-
къым.

Куржы

кхъуэр, гъущIыр, заводхэр, фабри-
кэхэр куэдкIэ нэхъ мащIэ хъуащ. Дэ 
тфIэкIуэдащ ди цIыхухэм ящыщу 
мелуан 70, илъэсым тещIыхьауэ 
гъа вэ пут мелуан 80-м щIигъу, гъущI 
тонн мелуани 10 нэхърэ нэхъыбэ. Дэ 
нэ мыцэхэм дефIэкIыжыркъым          
цIы ху бжыгъэкIи гъавэ гъэтIылъы-
гъэ  хэмкIи. Иджыри дикIуэтыным 
къокI ди щхьэхэр хэтлъхьэу, абы 
къы  дэ кIуэуи ди Хэкур тфIэкIуэду».

Мыбдежым къыщыхэгъэщын 
 хуейщ «дэ» псалъэр. Сталиным зы-
кIи закъыпигъэщхьэхукIакъым за уэ лI -
хэм: Езыри абыхэм ящыщ зыщ…

Ауэ сытыт щIэн хуейр? Къалэн нэ-
хъыщхьэхэр щы хъурт: къикIуэту           
хуит мыщIын, къикIуэтхэм апхуэдэ 
Iэмал емытын, къуаншагъэ зылэ-
жьахэм я къуэды (штрафной) ба-
тальон хэр къызэгъэпэщын.

Япэм къикI хуэдэт Сталиным 
зауэлI хэр лIыукIыпIэм иришэу. Ауэ 
ар пцIыт: Сталиным имыдэр щхьэ-
зыфIэфIу икIи щхьэусыгъуэншэу 
зэуапIэр къагъэнэнырт. АбыкIэ 

псом япэу жэуап зыхьыр унафэщI-
хэмрэ политикэ лэжьакIуэхэмрэт. 
Зауэ щыхъукIэ, уи Iуэху къызэрикIы-
нум елъытауэ, уикIуэтынкIи иужькIэ 
уи къарур зэхуэпхьэсу уебгъэ ры-
кIуэнкIи мэхъу. КъикIуэт псори 
яукIыу щытамэ, зы зауэлI къэнэжын-
тэкъым…

ЕтIуанэ Iуэхури къызыхэкIар Iэма-
лыншагъэт. Ауэ щIэпхъуа дэтхэнэри 
яукIыртэкъым. НКВД-м и хъыбар-
хэм ятепщIыхьмэ, 1942 гъэм шыщ-
хьэуIум и 1-м къыщыщIэдзауэ щэ-
кIуэгъуэм и 1-м нэсыху фронтым 
IукIа цIыху мин 36-рэ 109-рэ яубы-
дащ, абыхэм тезыр щрахьэкIыну 
щIы пIэхэм яшащ мин 32-рэ 993-рэ. 
ЯукIар 433-рэщ.

Мыбдеж къыщыгъэлъэгъуэн 
 хуейщ зи гугъу тщIы зэманыр Хэку 
зауэшхуэм и лъэхъэнэ нэхъ хьэлъэ 
дыдэхэм зэращыщыр. ИтIани, яукIа-
хэр щIэпхъуэжахэм я зы процентым 
зэрыщIигъу щыIэкъым.

ИкIи, дауи, къэдгъанэ хъунукъым 
къуаншагъэр щрагъэпшыныж гуп-

хэм хэтахэр. Пэжщ, ахэр щыты кIэр 
нэхъ щыткIий щIыпIэхэм щагъэза-
уэрт, ауэ ехъулIэныгъэ псори абыхэм 
я фIыщIэу щытауэ жыпIэнри пцIыщ. 
Езыхэри куэд хъуртэкъым, адрей-
хэм ират псори ялъысырт. Ауэ абы-
хэм яхэхуэ офицерхэри зауэлI къы-
зэ рыгуэкIхэм яхуэдэт. А щхьэусы-
гъуэм къыхэкIыу дамыгъэ лъапIэ-
хэри, зэрахьа лIыгъэм папщIэ 
ЩIыхь орденри къратын я жагъуэт - 
на Iуэу зэрыщытщи, абыкIэ ягъэпа-
жэри сэлэт къызэрыгуэкIхэрт. Офи-
церым ар иIэмэ, абы къигъэлъа-
гъуэ рт абы зи гугъу тщIы гупым 
 зэман зэрыщигъэкIуар. Зауэм къи -
кIы жа офицерхэми, дзэм къыхэна-
хэми ар хэIущIыIу ящIыну хуейтэ-
къым…

Ауэ ар псалъэм къыдэкIуэущ. Мы-
дэкIэ дыкъэIэбэжмэ, къуэншар 
къуэ дыр щрагъэхьэкI ротэм зэрыха-
гъэтыр мазищ пIалъэкIэт. ЛIыгъэ 
зэрихьамэ е уIэгъэ хъуамэ, а пIа-
лъэр ягъэмащIэрт. Зи щапхъэм тету 
апхуэдэ гупхэр къызэрагъэпэща 
вер махтым зи гугъу тщIахэм мыхьыр 
щрагъэхьырт: ахэр цIыхум щыхаб-
жэртэкъым, пIалъэншэуи хагъэтт.

Сыт хуэдэу щытами, «Зы лъэба-
къуэкIи къимыкIуэтын» унафэ 
№227-м мыхьэнэшхуэ иIащ къэдзы-
хэу хуежьа ди зауэлIхэр къызэщIэ-
гъэрыуэжынымкIэ. Абыхэм яхузэ-
фIэ кIырт цIыхум и фэм дэмыхуэн. 
Мис зы щапхъэ.

1942 гъэм дыгъэгъазэм и 20-м ге-
нерал Гот зи Iэтащхьэ нэмыцэдзэр 
Индыл хэлъэдэж Мышковэ псым  
 гъунэгъу хуэхъуа иужь Iууащ Мали-
новский Родион зи пашэ 2-нэ гвар-
дие армэм. Гот кIуэрт Сталинград и 
деж ди зауэлIхэм къыщаухъуреихьа 
гупым дэIэпыкъуну. ПIалъэ кIэщI 
дыдэм километр 280-рэ зэпачри, 
щIымахуэ зэманым совет зауэлIхэр 
щIыпIэм къэсат. Гот зыкIи дэIэпыкъу-
жыфынутэкъым мащэм ихуахэм. 
МазэкIэ зиIыгъа иужь цIыху минищэ 
зыхэт и армэр игъусэу зитын хуей  
хъуащ Паулюс. Апхуэдэу иухащ фа-
шистхэм кIэ зэригъуэтынур къэзы-
гъэлъэгъуа Сталинград зауэр.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Щоджэн Заирэ (2, 3-нэ нап.), кор-
ректорхэм я дэIэпыкъуэгъу Елмэс 
ФатIимэ.

КомпьютеркIэ газетым и теп лъэр 

156-рэ къыдокI.

Редактор нэхъыщхьэ
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

Ширдий Маринэ (унафэщI-ре-
дак тор), ЖьэкIэмыхъу Маринэ 
(унафэщI-редактор), Къаншокъуэ 
 Эллэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим Мари-
аннэ, Щхьэ щэмыщI Изэ.

Гъэлъэгъуэныгъэхэр

- Алим, мы гъэм ди рес-
публикэм географие дик-
тантыр Шэджэм аузым 
къыщыщызэрагъэпэ-
щащ. Бгылъэ щIыпIэм ар 
зэрыщекIуэкIар къэп лъы-
тэмэ, гугъут апхуэдэ лэ-
жьыгъэ тепхыныр, дахэу 
ар къэбгъэлъэгъуэжы-
ныр? Къапщтэмэ, мып-
хуэ дэ Iуэхухэм сыт хуэдэ 
мыхьэнэ яIэ?

- Сэ нэхъыбэу аэросъём-
кэщ сызэлэжьыр - дронкIэ 
тызох видеохэр. Абы къы-
хэкIыу сыт щыгъуи согугъу 
Iэмэпсымэм IупщIу зэ рыт-
ри хыным. Ауэ Шэджэм ау-
зым спутник зэпыщIэ ны-
гъэ  хэр куэдрэ къыщыщы-
зэпыуд щыIэщи, Iэмэп сы-
мэм зебгъэIэтынымкIэ, 
къеб гъэ лъэтыхьынымкIэ, 
гу зэ ры лъып тащи, гугъуехь 
къы  щы хэкI щыIэщ. Пса-
лъэм  папщIэ, мызэ-мытIэу 
къыс хуихуащ дроныр къыр 
гуэрхэм тенэу, ар къэслъы-
хъуэжын хуей щыхъуа. Гео-
графие диктантыр ще-         
кIуэ кIым сыхущIэкъуащ 
Шэ  джэм аузым и дахагъэр 
наIуэ къэсщIыну. Нэхъыбэу 
тегъэщIапIэ сщIащ абы 
хуэ кIуэ гъуэгур къэзгъэлъэ-
гъуэну. Къапщтэмэ, Къэ-
бэр дей-Балъкъэрыр къы-
зэ ра цIыху щIыпIэхэм ар 
ящыщщ, къэрал псом къи-
кIыу зыгъэпсэхуакIуэ куэд 
абы къокIуалIэ. 

Географие диктантыр 
езыр икъукIэ Iуэху гъэщIэ-
гъуэнщ, апхуэдиз цIыху 
к ъ ы    з э  р ы з э щ I и у б ы д э м 
щхьэ кIи щхьэпэу къызо-
лъытэ. Ап хуэдэ Iуэхухэр 
нэхъ щIэх-щIэхыурэ егъэ-
кIуэ  кIамэ  хъунт, псом хуэ-

Кавказ Ищхъэрэм Гъуаз-
джэхэмкIэ и институтым, 
 хабзэ дахэ хъуауэ, илъэс 
къэс щрагъэкIуэкI Илъэ сы-
щIэм ирихьэлIэу къызэра-
гъэпэщ псапащIэ жармыкIэ. 
Абы щызэхуахьэс ахъшэм-
кIэ зыщIагъакъуэ зи узын-
шагъэм сэкъат иIэ зы цIы-
хум. Мы гъэм мылъкур хуха-
хащ зи нэхэм ямылъагъу, 
илъэси 10 зи ныбжь Бабы-
гуей Ясминэ. Ахъшэр ха-
лъхьэнущ абы и узынша-
гъэм щыкIэлъагъэплъкIэ 
трагъэкIуэдэнум. 

ЖАРМЫКIЭР зэхашэ цIыху 
зыбжанэм. Институтым ас-
пирантурэмрэ щIэныгъэ гуэ-
дзэнымкIэ и къудамэм и уна-
фэщI Марченкэ Оксанэ, Гъуа-
зджэхэмкIэ сабий школым и 
унафэщI Хьэгъундокъуэ Аи дэ, 
методист Къущхьэбий Иннэ, 
оркестр макъамэ Iэмэп сы-
мэхэмкIэ кафедрэм и уна-
фэщI Мокаевэ Алинэ сымэ 
къызэрагъэпэщ Iуэху дахэр, 
ректорым щIэныгъэ лэжьы-
гъэмкIэ и къуэдзэ Гринченкэ 
Галинэ, егъэджэныгъэ Iэна-
тIэм и унафэщI Жаппуевэ 
Лейлэ, юрист Малкандуевэ  

ПсапащIэ жармыкIэ

Зульфия сымэ, адрей егъэ-
джакIуэхэри я дэIэпыкъуэ гъуу.   

- Илъэс къэс институтым и 
студентхэмрэ абы и егъэджа-
кIуэхэмрэ я къарукIэ идогъэ-
кIуэкI жармыкIэр. Апхуэдэуи 
къыдогъэблагъэ ди ныбжьэ-
гъухэр, абыхэм я цIыхугъэ-
хэр. Илъэсий хъуащ псапэ 
зыпылъ мы Iуэху щхьэпэр 
зэрызэхэдублэри, тхузэ фIэ-

кIар мащIэу си гугъэкъым. 
Ауэ, ди жагъуэ зэрыхъунщи, 
илъэс къэс нэхъ кIащхъэ 
мэхъу къекIуалIэхэм я бжы-
гъэри къытхухэх ахъшэм и 
куэ дагъри, - жеIэ Марченкэ 
Оксанэ. - АтIэми тхузэфIэ -
кIыху едгъэ кIуэкIынущ, ма-
щIэ-куэдми зыгуэрым мылъ-
кукIэ дыпэIэбэныр IуэхуфIу 
къыдолъытэри. Сыхуэарэзыщ 

си щIэгъэкъуэну мы зэхыхьэр 
къызэзыгъэпэщхэми, абы  зи 
гуащIэ езы хьэлIэхэми, зыкъ-
ре зыгъэ хьэ лIэу ахъшэ зигу 
пыкIхэми.  

Къызэхуэсахэм папщIэ сту-
дентхэм ягъэлъэгъуащ театр 
теплъэгъуэ, концерт цIыкIу 
(Марченкэ О. зи куратор кур-
сым щеджэхэм), студент ор-
кестрым игъэзэщIащ Илъэ-

сы щIэ макъамэхэр. 
Зы стIолым телъщ тхылъ 

дэлъхьэ гъэщIэрэщIахэр, хьэ-
пIацIэ щыгъэкIэ щIа удз гъэ-
гъахэр, цыкIэ зэIуща тебзэ 
зытелъ щхьэнтэ, нэгъуэщI-
хэри. Псей цIыкIур IэрыщI 
хьэп шып цIуугъэнэхэмкIэ 
блащ, абы къыбгъурыт стIо-
лым тетщ IэфIыкIэ зэмы лIэу-
жьыгъуэхэр. Гудзакъэ зиIэ 
цIыхухэм зэхуахьэса а псори 
ящэрти, дакъикъэ бжыгъэ 
щы дэкIам къэна  щIагъуэ 
щыIэтэкъым. Ахэр къащэхуу  
а уасэмкIэ псапэ зыщIэну 
хунэмыса цIыху зыбжанэм 
къа гъэсэбэпащ ахъшэ ирад-
зэн папщIэ къагъэ хьэ зыра 
кумбыгъэр.

«Генеральная репетиция - 
Новый год!» фIащауэ Илъэ-
сыщIэм иращIэкI студент кон-
цертыр щыщIидзэну зэманыр 
къэсыху зэхэтащ жармыкIэр. 
ЦIыхухэм гукъыдэж ягъуэтауэ, 
хьэпшып цIыкIуфэкIухэмкIэ я 
щхьэми я ныбжьэгъухэми 
яхуэ гуэпауэ, псапэ Iуэхум зэ-
рыхэувам игъэгушхуауэ зэ-
бгры кIыжащ. 

ИСТЭПАН Залинэ. 
Сурэтхэр Къарей Элинэ 

трихащ.     

             Семызэшу
дапщэри сыкIуэфынущ

мы дэу щIалэгъуалэр ди 
щIыуэпсым, дыщыпсэу 
къэ ралым и щIыпIэхэм нэ-
хъыбэу щагъэгъуазэу. Си 
щхьэкIэ сыкъапщтэмэ, сэ 
сфIэхьэ лэ мэту абы сыхэ-
тащ, щIэуэ къы щыс  щIари 
мащIэкъым, куэд щызэз-
гъэцIыхуащ. Арауэ къыс-
щохъу а Iуэхум и къалэн нэ-
хъыщхьэ дыдэри.

- Ущыпсэу щIыпIэр 
 фIы уэ пцIыхун хуейуэ 
къы щIэкIынщ, апхуэдэ 
 теплъэ гукъинэжхэр теп-
хын щхьэкIэ. Уэ Къэбэр-
дей-Балъкъэрым и щIы-
уэп сыр дауэ «зэбгъэ цIы-
хуа»?

- Сыт щыгъуи жызоIэ ди 
щIыналъэр зэрыгъуэ зэ-
джэр, абы и дахагъэм пэ-
хъун зэрыщымыIэр. А псор 
щыслъэгъуар ди щIыуэ  п-
сым видео тесхын щыщIэ з-
дзарщ. ЗэрымыщIэкIи къэ-
хъуа Iуэхущ: щIалитI сиIэ-
щи, зэгуэрым, Илъэ сы щIэ 
махуэшхуэр къэблагъэу, 
ахэр къызэлъэIуащ квад-
рокоптер къахуэсщэ хуну. 
Нэхъ къызэрыгуэкIыу къа-
хуэсщ тэри, зы махуэ гуэ-
рым абыхэм камерэ тед-
гъэувэу  къе д гъэ лъэ ты -
хьыну мурад тщIащ. Тетха-
хэм апхуэдизкIэ ситхьэ-
къуати, ди щIыпIэ дахэхэм 
щытесхыну сыщIэхъуэ-
псащ. ИужькIэ Iэмэп сы мэ 
нэхъыфIхэр зэзгъэ пэщри, 
япэщIыкIэ сы къы щалъ хуа 
щIыпIэм видео тесхын щы-
щIэздзащ. Сэ сыкъыщы-
хъуащ зи щIыуэп сыр и да-
хагъэкIэ зыми къы кIэ ры-
мыху Дзэлыкъуэ районым, 
БэтэхкIэ зэджэ къуажэм. 
АдэкIэ сегупсысащ ди бгы 

уардэхэм щытепх зэрыхъу-
нум, дэри щIыуэпс къулей 
зэрыдиIэр цIыхухэм зэрез-
гъэлъагъуфынум. Ап хуэ-
дэу бгым зэман куэд щыз-
гъа кIуэу сыхуежьащ, ди 
щIыналъэр нэхъ къэс -    
цIы хуащ. Интернетым 
peak_5642 напэ кIуэ цIыр 
къыщызэIусхри, тесх хэмкIэ 
цIыхухэм садэгуа шэурэ, 
къызэупщI хъуащ «Дэнэ 
мыпхуэдэ щIыуэпс дахэ 
здэщыIэр? Дауэ зэдгъэ-
лъэ гъуа хъуну?» - жаIэурэ. 

- Сызэрыщыгъуазэм-
кIэ, иджы республикэм и 
щIы пIэ хэм цIыхухэр 
джипкIэ уошэ, зыщыбо-
гъэплъыхь.

- НтIэ. Иджыпсту «джип 
тур»-хэм щIэупщIэ яIэщ. 
ЦIыхур машинэ цIыкIукIэ 
 зэ мыкIуэлIэф щIыпIэ да-
хэхэм лъагъуэ хэхахэмкIэ 
изошалIэ. Гъуэгуанэр нэхъ 
гукъи нэж ящыхъун пап-
щIэ, гъуэгуанэм щытесх 
видеохэр яхузэхызогъэу-
вэж. Нэ гъуэщI зы Iуэхуми 
сы  дехьэхри, етIанэгъэ 
 нэхъыбэу иужь ситынущ 
 бгы хэм, къуршым щыIэ 
гуэлхэм, мы лылъэхэм цIы-
ху хэр лъэсу зэ рыс шэ ным: 
гупурэ зэхуэс шэсрэ, зе-
кIуэм хэтхэм жэ щыр ша-
тырхэм щIэсу ягъа кIуэу. 

- Алим, уи напэкIуэцIым 
щIы пIэ дахэ куэд щыс-
лъэгъуащ, республикэм 
ды щыпсэуми, куэдым я 
цIэ хэр уеблэмэ зэхэдмы-
хауэ. Абыхэм я гугъу 
къытхуэпщIын?

- Пэжщ, псоми яцIыху 
щIы  пIэхэм нэмыщI, нэ-
гъуэщI телъыджэ куэди 
диIэщ. Псалъэм папщIэ, 
Хъазнидон, Сукан аузхэр. 
Ахэр ящыщщ нэхъ мащIэу 
здэкIуэ, ауэ нэхъ дахэ ды-
дэхэм. Сэ семызэшу дап-
щэри сыкIуэфынущ, пса-
лъэм папщIэ, Безенги ау-
зым. Ар кIуэ пэтми нэхъ 
 цIэ рыIуэ мэхъу. Къищы нэ-
мыщIауэ, безенги блын-
джабэм кIэщIэт Баран-кош 
гуэлри мыбдеж къыщы-
хэбгъэщ хъуну къызо-
лъытэ. Абы унэсын щхьэ-
кIэ, безенги мылылъэр 
(Кав казым щынэхъ ин ды-
дэр) километри 8-кIэ къы-
зэбнэкIын  хуейщ. А гуэл 
цIыкIум деж хъуа кIуэу 
щыплъагъуфынущ къурш 
бжэнхэри. Къы хэз гъэ щыну 
сыхуейт Безенги аузым ме-
тр 3200-кIэ и  лъагагъыу 
щыIэ Укю-Кош тэхъуанэри. 
Абы зып лъы хьа кIуэ, аль-
пинист 20-м нэс щIохуэ, 
жэщыр щагъа кIуэ хъуну. А 
щIыпIэм деж уи нэр яхьэхуу 
Кавказ бгы къуршхэм, Бе-
зенги блынджабэм, зи лъа-
гагъымкIэ Iуащхьэмахуэ 
иужькIэ етIуанэ увыпIэр 
зыIыгъ Дыхтау бгым хуиту 
уащыIуоплъэ. Пэжыр жыс-
Iэнщи, а щIы пIэм сэ япэ 
увыпIэр хуэз гъэ фэщэнт. 
Абыхэм нэ мыщIи, дауи, нэ-
гъуэщI щIы пIэ дахэ куэд 
республикэм иIэщ,  зэд-
 гъэцIыхун, зэдгъэлъа гъун, 
хэIущIыIу тщIын  хуейуэ.

Епсэлъар 
БАГЪЭТЫР  Луизэщ.

Мы махуэхэм Налшык къалэр ИлъэсыщIэ махуэшхуэхэм хуа -
гъэхьэзыр. Дэнэ щIыпIэкIи щыдолъагъу псей гъэ щIэ рэщIахэр. 
Абыхэм пащIэ цIыкIуфэкIухэр щащэ тыкуэнхэри гъунэжщ икIи 
ахэр мы зэманым цIыху кIуапIэщ.

ЦIЫХУХЭМ я дэрэжэгъуэр къаIэтын мурад яIэу Iуэху дахэ къра-
хьэжьащ «Строкс» компаниемрэ «Каскад» псэупIэ-коммунальнэ 
IуэхущIапIэмрэ. Компанием ХьэтIохъущо къуэм и цIэр зезыхьэ уэра-
мым иджыблагъэ щита унэм и пщIантIэм абыхэм псей щыхасэну 
зэгурыIуэри ар къашащ. Иджы унэми, абы къедзахэми ИлъэсыщIэ 
махуэшхуэм  хуагъэщIэрэщIэн псей яIэнущ, илъэс къэс хэхъуэурэ 
цIыхухэр игъэгуфIэу.

Тхыгъэри сурэтри зейр
БИЦУ Жаннэщ.

ДАУР Алим:

Хабзэ зэрыхъуауэ, Налшык и «Малахитовая шкатулка» арт-га-
лереем щагъэлъагъуэ УФ-м и СурэтыщIхэм я зэгухьэныгъэм хэт 
художник цIэрыIуэхэм я Iэдакъэ щIэкIхэр. 

ГЪЭЛЪЭГЪУЭНЫГЪЭМ къызэщIеубыдэ республикэм и су рэ тыщI-
хэу Аккизовэхэ Сиярэрэ Имарэрэ, Уэрэзей Аслъэн, Маргъущ Анато-
лэ, Ермолаевэ Аннэ, Дзэгъэл Iэуес, Зеленс кая Юлэ, ДыщэкI Мурат, 
Ерчэн Исуф, Тураев Рустам, нэ гъуэщI хэми я лэжьыгъэхэр. Зэуэ жы-
тIэнщи, гъэщIэгъуэн защIэщ ахэр. Псом хуэмыдэу я гур ихьэхуну 
къы щIэкIынщ Аккизовэ Имарэ и гуащэ телъыджэхэм. 

- ИлъэсыщIэм и пэ къихуэу къалэдэсхэм мы лэжьыгъэ щIэ щы-
гъуэ хэмкIэ дахуоупсэ! Аккизовэ Имарэ игъэхьэзыра, куэдым фIыуэ 
ялъэгъуа гуащэхэм, саугъэт папщIэу утыку щыфлъагъу цIыкIуфIэ-
кIухэм къищынэмыщIауэ, Илъэ  сы щIэм, щIымахуэм ятеухуа сурэт 17 
догъэлъагъуэ. ИлъэсыщIэм те л ъыджэ пэплъэ цIыхухэр лэжьы-
гъэхэм зэреплъу я гукъыдэжым хэхъуэну дыщогугъ! - жиIащ  КъБР-м 
и Сурэ тыщIхэм я зэгухьэныгъэмрэ «Малахитовая шкатулка» арт-га-
лереемрэ я унафэщI Къаныкъуэ Жаннэ. - УФ-м и Сурэ тыщIхэм я зэ-
гухьэныгъэм хэт художникхэм я лэжьыгъэхэм ящыщу выставкэм 
хэдгъэхьахэр удэзыхьэхщ! Къалэ дэс хэри, нэгъуэщI щIыпIэхэм къи-
кIа ди лэжьэгъухэри, ди щIы  налъэм и хьэщIэхэри гъэлъэгъуэныгъэ-
ми абы хыхьэу къы зэдгъэпэщыну мастер-классхэми ди гуапэу идо-
гъэблагъэ. 

Зы зэманкIэ зи лэжьыгъэр зэпыуа галереер иджы зэрырагъэ-
жьэжар гуапэщ, къалэм, гъуазджэм и цIыхухэм я дежкIэ ар мыхьэ-
нэшхуэ зиIэ утыкущ, республикэм и художник Iэзэхэм я лэжьыгъэ 
хьэ лэмэтхэм зыщыхагъэгъуэзэну Iэмал яретри. Апхуэдэу ар гъуаз-
джэм дихьэххэм я зэхуэ сы пIэщ. Къаныкъуэ Жаннэ зэрыжиIэмкIэ, 
выставкэ щIэщы гъуэ хэр абы къыщызэIуахыну, республикэм исхэм 
художникхэр ирагъэцIыхуну, гъуазджэм драгъэхьэхыну я мурадщ. 

IуэхущIапIэм и бжэхэр зэIухащи, щIыналъэм щыпсэухэмрэ абы и 
хьэщIэхэмрэ хуащIа ИлъэсыщIэ саугъэтым феплъыну Iэмал фиIэщ. 
Выставкэр щIышылэм ику пщIондэ лэжьэнущ. 

БЖЬЫХЬЭЛI  Розэ. 
Сурэтыр Къарей Элинэ трихащ.

КъБР-м и Лъэпкъ къэрал 
библиотекэм, Мэлбахъуэ 
Тимборэ и цIэр зезыхьэм, 
зэхыхьэ гуапэ щекIуэкIащ. 
Ар теухуауэ щытащ рес-
публикэм къыщыдэкI 
«Адыгэ псалъэ», «Заман», 
«Кабардино-Балкарская 
прав да», газетхэр илъэси 
100 зэ  рырикъум. Зэхыхьэр 
ягъэ хьэзыращ библиоте-
кэм и лъэпкъ, лъахэхутэ ли-
тературэмкIэ къудамэм и 
лэ жьакIуэхэм. ЗэIущIэр 
ири гъэкIуэкIащ библио-
текэм и унафэщI, филоло-
гие щIэныгъэхэмкIэ док-
тор, КъБР-м щIэныгъэ-      
хэм кIэ щIыхь зиIэ и 
 лэ  жьакIуэ,  КъБР-м щэн-
хабзэмкIэ щIыхь зиIэ и 
лэжьакIуэ Емуз Анатолэ. 

БИБЛИОТЕКЭМ щеджэ и 
пэшышхуэм щагъэуват 
«Адыгэ псалъэ», «Заман», 
«Кабардино-Ба лкарская 
прав да», газетхэм я къы дэ-
кIы гъуэ хэр, абыхэм я тхыдэм 
теухуа тхылъ гъэщIэгъуэн-
хэр, сурэтхэр, къакIуа лIэщIы-
гъуэм  къриубыдэу къыхуа-
гъэ фэща фIыщIэ, щIыхь 
тхылъхэр. Ап хуэдэу экраным-
кIэ ягъэлъэгъуащ газети-
щым я махуэхэр щагъэлъа-
пIэм ирихьэл Iэу тра ха видео 
фильмыр. 

- Мы махуэр махуэгъэп-
сым къыщыхьа бжыгъэ 
 къудейкъым, атIэ ди щIына-
лъэм и тхыдэм, абы щыпсэу 
цIыхухэм я зыужьыныгъэм 
мыхьэнэ зиIэ щыщ Iыхьэщ. 
КъыдэкIыгъуэхэм къыщы-
гъэ лъэгъуэжащ цIыхубэм я 
хъуэпсапIэхэр, ди респуб-
ликэми нэгъуэщI щIыпIэхэ-
ми къыщыхъу Iуэхугъуэхэр, - 
ж иIащ Емуз Анатолэ. - 
Лъэпкъ къэрал библиотекэм 
и лэжьакIуэхэм, ди тхылъ-
еджэхэм, си щхьэм къыбгъэ-
дэкIыу республикэм и къы-
дэкIыгъуищыр илъэси 100 
 зэ рырикъуамкIэ си гуапэу 
сынывохъуэхъу абы щыла-
жьэ хэм. ЛIэщIыгъуэ хъуауэ 
ди щIыналъэм фыхуэпэ-        
жу фы хуолажьэ, Къэбэр-
дей-Балъкъэрым къыщыхъу 
политикэ, экономикэ, соци-
альнэ, щэнхабзэ, щIэныгъэ-
егъэджэныгъэ, дзэ Iуэхухэм 
ятеухуа хъыбарыщIэхэм гу-
лъытэ яхуэфщIу, ахэр цIы-
хубэм я деж нэфхьэсу. Къы-
дэ кIыгъуэхэм зи IэнатIэм 
фIыуэ хэзыщIыкI, ар фIыуэ 
зылъагъу цIыхухэр щолажьэ. 
Фи япэ ита нэхъыжьыфIхэм 
я хабзэхэр фымыгъэкIуэду, 
газетеджэхэм яхувиIэ зэпы-
щIэ ныгъэм зевгъэубгъуу, фи 
тхыгъэхэм пэплъэхэм ныб-
жьэгъу пэж фахуэхъуу, я чэн-
джэщэгъуфIуи фыкъэнэжу 
фыкъогъуэгурыкIуэ. Апхуэ-
дэу цIыхубэм я зэкъуэтыны-
гъэм, ахэр зыхуей-зыщы щIэ-
хэм, я зэгурыIуэныгъэр гъэ-

Махуэшхуэ тыгъэ

ИлъэсыщIэм траухуэ

Республикэм и газет нэхъыщхьэхэм
я илъэсищэр ягъэлъапIэ

бы дэным, лъэпкъхэм я зэ-
хуаку зэныбжьэгъугъэ 
дэлъ   хьэным фытолажьэ. Ди 
гъэтIылъыгъэхэм «Социа-
листическая Кабардино-Бал-
кария», «Ленин гъуэгу», 
«Ком мунизмге жол» газет 
къы дэкIыгъуэхэм щыщхэр 
зэ  рыхэлъым, микрофильм-
хэм «Къэрэхьэлъкъ», «Крас-
ная Кабарда», «Ленинский 
путь» газетхэр зэрытетым 
дрогу ш хуэ. Япэу къыдэкIын 
зэ  ры щIадзэрэ нобэм къэ-
сыху газетхэм я щхьэр яхъу-
мэ жын, я щIэупщIэр ямы гъэ-
кIуэдын яхузэ фIэ кIащ. Гъа-
щIэм къигъэувхэм зы дев-
гъэ кIуу фи лэжьыгъэм 
зэ хъуэ  кIы ны гъэхэр хэфлъ-
хьэн, бжы гъэ хэм я зэманым 
зыдевгъэкIун хуей мэхъу, 
 газетеджэхэм я дежкIэ къы-
дэкIыгъуэ щIэщыгъуэу фы-
къэнэжын папщIэ. Республи-
кэм и библиотекэ нэхъыщ-
хьэм быдэу фы къы зэ ры пы-
щIар, ди IуэхущIапIэм 
ще  кIуэкI зэхыхьэхэр цI ы ху-
бэм я деж зэрынэфхьэсыр 
къы долъытэ. ПщIэрэ фIы щIэ 
инрэ фхуэфащэщ! Къэблэ-
гъа ИлъэсыщIэмкIи дыныво-
хъуэхъу! ГъащIэ кIыхь фы-
хъуну, узыншагъэ быдэрэ 
ехъулIэныгъэрэ фиIэну!

«Кабардино-Балкарская 
правда» газетым и редактор 
нэхъыщхьэ, КъБР-м и Пар-
ламентым и депутат, КъБР-м 
щIыхь зиIэ и журналист, 
 КъБР-м и Къэрал саугъэтым 
литературэмрэ гъуазджэм-
кIэ и лауреат Бжьахъуэ Ра-
нетэ зэхыхьэр къызэзыгъэ-
пэ щахэм фIыщIэ щахуи-
щIым, къыхигъэщащ респуб-
ликэм и хъыбарегъащIэ 
къы  дэкIыгъуищыр лIэщIы-
гъуэ зэрырикъуам теухуа зэ-
хыхьэр зэры зы хуащIыж Iуэ-
хур зи жэрдэмхэм къыхуа щIа 
гулъытэр гуапэ зэрыщыхъу-
ар. Абы жи Iащ щIыналъэм и 
щыIэкIэ-псэукIэм, зыужьы-
ны гъэм, уна гъуэм и лъапIэ-
ныгъэхэм гу лъытэ зэрыхуа-
щIыр, я IэнатIэм зэры хуэ-
пэжыр, цIы хубэм я деж на-
хьэс хъыбархэм я фIагъымрэ 
пэжагъымкIэ жэуап зэра-
хьыр зэрызыхащIэр, зыхуа-
гъэувыжа къа  лэнхэмрэ му-
радхэмрэ зрагъэхъулIэным 
зэрыхущIэкъур. 

- Газетхэм къакIуа илъэ-
сищэ тхыдэ гъуэгуанэм дрип-
лъэжмэ, дэркIэ газетыр 
 къы дэкIыгъуэ къудейкъым, 
атIэ ар цIыхубэм я гъащIэщ, 
лъэпкъ щэнхабзэм, хабзэм 
щыщ Iыхьэщ. Лъэпкъ газет-
хэм я тхыдэ щIэнгъуазэщ    
ди илъэсищэм ирихьэлIэу 
иджы благъэ къыдэкIа тхылъ-
хэр. Гъэлъэгъуэныгъэм ха-
гъэхьа а къыдэкIыгъуэхэми 
зыхэвгъэгъуазэ хъунущ. 
Иужь зэманым тиражыр 
нэхъ мащIэ хъуами, газетхэм 
я щIэупщIэр зэредмыгъэ-

хыным, цIыхубэр зэрыдед-
гъэхьэхыным дыхущIокъу, - 
жиIащ «Адыгэ псалъэ» га-
зетым и редактор нэ хъы-
щхьэ, КъБР-м и Жур  на лист-
хэм я зэгухьэныгъэм и уна-
фэщI, КъБР-м щIыхь зиIэ и 
журналист Жыласэ 
 Заурбэч. - Иджыри къэс 
тщIы гъуа ди щIэ джы кIа-
кIуэхэр иджыри ди ныбжьэ-
гъу пэжу фы къызэ-
рынэжынум шэч къытетхьэр-
къым! Къэблэгъа Илъэ сы-
щIэмкIэ си гуапэу 
сы  ны вохъуэхъу!

«Заман» газетым и редак-
тор нэхъыщхьэ, КъБР-м и 
Журналистхэм я зэгухьэ-
ныгъэм и унафэщIым и 
 къуэдзэ, КъБР-м щIыхь зиIэ 
и журналист Конаков Хьэ-
сэни фIыщIэ яхуищIащ зэхы-
хьэмрэ гъэлъэгъуэныгъэмрэ 
къызэзыгъэпэщахэм икIи 
къыхигъэщащ республикэ 
га зетхэм я тхыдэм теухуауэ 
гъэщIэгъуэн, щIэщыгъуэ 
куэд абы хыхьэу зэрызэхуа-
хьэсар. 

«Горянка» газетым и ре-
дактор нэхъыщхьэ, усакIуэ, 
тхакIуэ, драматург, жыла-
гъуэ лэжьакIуэ, КъБР-м 
щIыхь зиIэ и журналист 
 Къа ныкъуэ Заринэ игу къи-
гъэкIыжащ 90 гъэхэм «Адыгэ 
псалъэ» газетым лэжьэн зэ-
рыщы щIидзар, щылажьэхэм 
щIэ ныгъэ зэрабгъэдэлъыр, 
зыпэрыт Iуэхум гудзакъэ 
зэрыхуаIэр, бзэр фIыуэ зэра-
щIэр, уадэлэжьэнуи зэры-
тын шыр, зыпэрыт IэнатIэр 
зэ рырагъэфIэкIуэным ахэр 
зэ пымыууэ зэрегугъур. Ап-
хуэдэу игу къигъэкIыжащ 
жур налист IэнатIэм и зыу-
жьы ныгъэм хэлъхьэны гъэфI-
хэр хуэзыщIа, газетхэм я илъэ-
сищэр щагъэлъапIэм иримы-
хьэлIа нэхъыжьыфI хэри. 

КъБР-м и Парламентым 
ЩэнхабзэмкIэ, граждан жы-
лагъуэм зегъэужьынымрэ 
хъыбарегъащIэ IуэхухэмкIэ и 
ко митетым и унафэщI Те-    
куев Амурбий къыдэкIы-
гъуэхэр илъэсищэ зэрыри-
къуамкIэ абыхэм я  лэжьа-
кIуэхэм гуапэу ехъуэхъуащ, 
хъыбарыщIэхэр цIыхубэм я 
деж нэхьэсынымкIэ я нэхъы-
жьыфI хэр я щапхъэу, цIы-
хубэм я деж нахьэс хъыбар-
хэм я пэжыпIэр зэхагъэкIы-
фу дяпэкIи я лэжьыгъэр ира-
гъэфIэкIуэну, я IэнатIэм 
зрагъэужьыну, я пщIэр къа-
лъытэну.

ЗэIущIэм хэтащ «Минги 
Тау» журналым и редактор 
нэхъыщхьэ, КъБР-м и цIыху-
бэ усакIуэ Додуев Аскэр, 
«Литературная Кабардино-
Балкария» журналым и ре-
дактор нэхъыщхьэ, тхакIуэ, 
усакIуэ, зэдзэкIакIуэ Мамы щ 
Владимир, КъБР-м и цIыхубэ 
тхакIуэ, КъБР-м щэнхабзэм-
кIэ щIыхь зиIэ и лэ жьакIуэ, 
усакIуэ, журналист, критик, 
публицист Моттаевэ Свет-
ланэ, «Адыгэ псалъэ» газе-
тым и къудамэм и уна фэщI 
Уэрдокъуэ Женя, КъБР-м 
щэнхабзэмкIэ щIыхь зиIэ и 
лэжьакIуэ, журналист Текуе-
вэ Хьэуа, библиотекэм и 
лэжьакIуэхэр, еджакIуэхэр. 

Емуз Анатолэ газетищым  
я редактор нэхъыщхьэхэм 
 ехъуэхъуа нэужь, яхуэупсащ 
«Народы Кабардино-Балка-
рии. Этнокультурный атлас» 
тхылъымкIэ.

Пшыхьыр ягъэдэхащ Му-
зыкэ театрым и уэрэ джы-
IакIуэхэу Белоцерковская 
Ди нэрэ Жубоев Жамбулэт-
рэ, КъБР-м щIыхь зиIэ и ар-
тисткэ Мамбэт Мадинэ.

ТЕКIУЖЬ Заретэ. 
Сурэтхэр

Къарей Элинэ трихащ. 

ЗэIущIэхэр

Урыс географие зэгу хьэ ныгъэм мы гъэм епщIанэу 
иригъэкIуэкIа «Географие диктантыр» щрагъэтха 
щIы  пIэ нэхъы фIыр къыхэ хы ным кIэ зэ хьэзэхуэм 
къри кIуахэр къап щытэжащ. «Видеоролик нэхъыфI» 
Iыхьэм текIуэныгъэр къыщыхуа гъэфэщащ Даур 
Алим Шэджэм аузым щытриха, «Магия перевала Ак-
топрак» зыфIища лэ жьы гъэм.

Къыхэгъэщыпхъэщ къы  зэ гъэ пэщакIуэхэр мы гъэм 
Iуэхум гъэщIэгъуэну зэ  рыбгъэдыхьар: дыкъэ зыухъу-
реихь дунеймрэ щIы уэп сымрэ хэзыгъэгъуа зэ дик -
тантыр псы щIагъми, щIы щIагъми, уафэгум итуи, 
уеблэмэ хьэршым щы Iэуи ирагъэтхыну яхузэ фIэ-
кIащ. Зэхьэзэхуэм хэтащ  дуней псом и щIыпIэ мини 
10-м щIигъу. Урысейм къы дэкIуэу, абыхэм яхэтащ 
Франджым, Белоруссием, Къыргъызым, Аргентинэм 
щытрахахэри. Ди лъахэгъум и IэдакъэщIэ кIыр нэ-
хъыфIу къызэра лъы тар къэд гъэсэбэпри, ар и лэ-
жьыгъэм тедгъэпсэ лъы хьащ.


